
Сегізінші шақырылымдағы аудан-
дық мəслихат депутаттарының ке-
зектен тыс, ХХІІІ сессиясы болып, оны
мəслихат төрағасы Н.Қойбағаров
жүргізіп отырды. Онда 12 мəселе
қаралып, тиісті шешімдер қабыл-
данды. 

Төлеби аудандық мəслихатының
2024 жылғы 25 желтоқсандағы
№21/109-VIII «2025-2027 жылдарға
арналған аудандық бюджет туралы»
шешіміне өзгерістер енгізілді. Ау-
данның 2025 жылға арналған
бюджетінің кірістері 11 872 806 мың
теңге, шығыстары 11 895 214 мың
теңге көлемінде бекітілді. 

Депутаттар аудан əкімдігі жа-
нындағы сыбайлас жемқорлыққа
қарсы күрес мəселелері жəне құқық
бұзушылық профилактикасы жө-
ніндегі ведомствоаралық комис-
сияларының жаңа құрамын бекітті.
Сондай-ақ терроризмге қарсы күрес,
кəмелетке толмағандардың істері

жəне олардың құқықтарын қорғау
жөнінде  комиссияның құрамына,
аудан əкімдігінің дербес құрамына
келісім беру туралы аудандық мəс-
лихаттың 2021 жылғы 17 наурыздағы
№3/15-VII шешіміне өзгерістер енгізді. 

Төлеби ауданының Мəдени ауы-
лындағы «Бəйшешек» көшесінің
атауын Ұлы Отан соғысының ардагері
«Көшербай Есболұлы» деп қайта атау
туралы ұсынысты мақұлдады.

Сессияда аудандық мəслихат
аппаратының құрылымына өзгеріс
енгізіліп, аудандық аумақтық, учас-
келік жəне округтік сайлау комис-
сияларын сайлау туралы шешімдерге
енгізілетін өзгерістер мақұлданды. 

Сондай-ақ Төлеби аудандық қо-
ғамдық кеңесінің жаңадан жасақ-
талған құрамы бекітілді. (Ол газетте
жарияланып отыр).

«Төлеби-ақпарат».

Түркістан облысының əкімі Нұралхан
Көшеров Төлеби ауданына жұмыс са-
парымен барып, тұрғындармен кездесті.
Елдің көкейкесті сұрақтарына жауап беріп,
өңірді, ауданды дамыту бағытындағы
жоспарларын айтты. 

– Жергілікті биліктің ең басты мақсаты –

тұрғындардың өмір сү-
руіне қолайлы жағдай
жасау жəне өңірдің əлеу-
меттік-экономикалық   да-
муын қамтамасыз ету.
Осыған орай, өздері-
ңізбен кеңесе отырып,
ауданды əрі қарай да-
мыту бағытындағы ұсы-
ныс, талаптарыңызбен
танысу маңызды. Прези-
дентіміз Қасым-Жомарт
Кемелұлы экономиканы
əртараптандыру, инфра-
құрылымды дамыту, аг-
роөнеркəсіп кешенінің
əлеуетін арттыру бойынша нақты тап-
сырмалар берді. Төлеби ауданында іске
асырылып жатқан мемлекеттік жобалар мен
бағдарламаларға қысқаша тоқталып өтсем,
«Ауыл – Ел бесігі» жобасы аясында ауданда
2024 жылы 21 елді мекенде құны 1,2 млрд
теңгені құрайтын 16 жоба іске асырылды.
Нəтижесінде 13 елді мекендегі 18 көшеге
орташа жөндеу жұмыстары жүргізілді. Ал 8
елді мекенде электр желілерінің құрылысы
толық аяқталды. Қостөбе елді мекенінде
мектеп ғимаратына күрделі жөндеу жұ-
мыстары жүргізілсе, Көксəйек саз мектебі
қосымша ғимаратының құрылысы аяқталып,
пайдалануға берілді. 

«Ауыл аманаты» бағдарламасы аясында
2024 жылы 59 млн теңгеге 6 жоба
қаржыландырылып, биылғы жылы 482,7

млн теңгеге 72 жобаны қаржыландыру
жоспарланып отыр. Сондай-ақ «Дипломмен
– ауылға» бағдарламасы аясында 2024
жылы 15 маманға 5,9 млн теңге көлемінде
бірреттік көтерме жəрдемақы, 5 маманға
тұрғын үй сатып алу үшін 36,9 млн теңге
көлемінде бюджеттік несие берілді. Жалпы

өңірлік өнім көлемі 22,4
пайызға, шағын жəне
орта бизнес субъек-
тілерінің саны 2,8 па-
йызға өсті. 

2025 жылы Төлеби
ауданындағы 11 елді
мекенде құны 1,2 млрд
теңгені құрайтын 7 жоба
жүзеге асырылады. 8
елді мекендегі 14 көшеге
орташа жөндеу жұмыс-
тарын жүргізу үшін 505
млн теңге қарасты-
рылды. Сондай-ақ «Жай-
лы мектеп» ұлттық жо-

басы аясында ауданда 14,1 млрд теңгеге
салынып жатқан 3 мектептің ғимараттары
тамыз айында пайдалануға беріледі.  

Аудан əкімі Еркеғали Əлімқұловтың жыл
қорытындысы мен биыл атқарылатын жұ-
мыстар бойынша есебі тыңдалды.

Кездесу барысында тұрғындар тарапынан
облыс əкіміне инфрақұрылым жəне өзге де
əлеуметтік мəселелерді шешу бойынша
өтініштер түсті.

Одан кейін өңір басшысының жеке
қабылдауы өтіп, тұрғындардың өтініштері
тыңдалды. Көтерілген мəселелер мен арыз-
шағымдар назарға алынып, тиісті жұмыс
жүреді.

Түркістан облысы əкімінің баспасөз
қызметі.

Күн мен түн теңеліп, табиғат жаңаратын, берекенің бастауы – Ұлыстың Ұлы
күні Ленгір қаласындағы орталық алаңда «Қош келдің, əз Наурыз!» атты
мерекелік іс-шара өтті. 

Аудан əкімі Еркеғали Əлімқұлов төлебиліктерді ұлық мейраммен құттықтап,
ізгі тілегін жеткізді. Еркеғали Амантайұлы өз сөзінде Наурызнама онкүндігіне
сəйкес тазарту жұмыстарынан бастап, ұлттық салт-дəстүрімізді дəріптеуге,
қайырымдылық, мейірімділік пен тату көршілікті насихаттауға арналған
көптеген игі шаралар ұйымдастырылып, өткізіліп жатқанын айта келе,
жұртшылықты ауданның əлеуметтік-экономикалық дамуы бағытында қолға
алынған жұмыстармен таныстырды. 

– Ауданымызда Президентіміздің бастамалары, облыс əкімінің
тапсырмалары, мемлекеттік бағдарламалар іске асырылып, əлеуметтік-
экономикалық даму бағытында жүйелі жұмыстар жүргізілуде. Ауданның
инвестициялық əлеуетін арттыру, өнеркəсіпті дамыту, жаңа жұмыс орындарын
құру, салық түсімдерін ұлғайту мақсатында Бадам су қоймасының жанында
индустриалдық аймақ құрылуда. Киелітас ауылы аумағынан өндірістік парк
құру жоспарлануда... Наурыз мейрамы байтақ елімізге молшылық, қасиетті
жерімізге құт-береке əкелсін! Еліміздің ырысы артып, ырыздығы молая берсін.
Сіздерге зор денсаулық, бақ-береке жəне толайым табыс тілеймін! Əз Наурыз
əр шаңыраққа шаттық пен қуаныш əкелсін! – деді өз сөзінде аудан əкімі. 

Мерекелік жиын «Қош келдің, əз Наурыз!» атты композициялық қойылыммен
басталып, «Наурыз-думан» əнімен жалғасын тапты. Мерекеге жиналған
жұртшылық қолөнер шеберлері мен суретшілердің туындылары қойылған
көрмені тамашалады. Киіз үйлер тігіліп, аналардың қатысуымен тұсаукесер,
киіз басу секілді ұлттық салт-дəстүрді паш ететін қойылымдар көрсетілді. Бұл
күні қазақша күрес, қол күресі, асық ату, арқан тарту, лəңгі тебу сияқты ұлттық
спорт түрлерінен жарыстар ұйымдастырылды. Аудандық мəдениет үйінің
өнерпаздары əннен шашу шашып, іс-шараларға қатысушыларға мерекелік
көңіл-күй сыйлады. 

Аудан əкімі Еркеғали Əлімқұлов пен аудандық мəслихат төрағасы Нұрлан
Қойбағаров қадамын қаз басқан бүлдіршіндердің тұсауын кесіп, спорт
сайыстарының жеңімпаздарын марапаттады. 

1.  Ахтаев Сейтхан –  зейнеткер, Ленгір қаласының тұрғыны.
2.  Абдихаликов Абдисаттар – зейнеткер, Алшалы ауылының тұрғыны.
3.  Абдукаримов Ануарбек Сахович – жеке кəсіпкер, Қосағаш ауылының тұрғыны.
4. Асанова Лаззат Балтабайкызы – «Аймақ тынысы» газетінің директоры, Ленгір

қаласының тұрғыны.
5.  Əбен Бақдаулет Төлегенұлы – «Қазақ құрылыс» ЖШС директоры, Қасқасу ауылының

тұрғыны.
6. Байзакова Гулманат Тулегеновна – Қарақия мектебінің мұғалімі, Ленгір қаласының

тұрғыны.
7.  Бименов Мырзагали Аязович – Орталық Азия Инновациялық университетінің аға

оқытушысы, Аққұм ауылының тұрғыны.
8.   Жалбиев Қуанышбек Меңтайұлы – зейнеткер, Жамбыл ауылының тұрғыны.
9.   Жүнісов Нұрсұлтан Талғатбекұлы – жеке кəсіпкер, Зертас ауылының тұрғыны.
10. Исабек Ақжігіт Қалтайұлы – зейнеткер, Ленгір қаласының тұрғыны.
11.  Калиева Парида Сатаевна – «Оңалту орталығының» директоры, Көксəйек ауылының

тұрғыны.
12. Курбанкулов Манап Айтбайұлы – зейнеткер, Ленгір қаласының тұрғыны.
13. Казахбаев Нурбек – жеке кəсіпкер, Алғабас ауылының тұрғыны.
14. Майлыбаев Ерменбай Қасымұлы – жеке кəсіпкер, Зағамбар ауылының тұрғыны.
15. Нысанбаев Жасар Турашович – «Төлеби су шаруашылығы» МКК директоры, Бірінші

Мамыр ауылының тұрғыны.
16. Нышанов Жандар Садықбекұлы – зейнеткер, Ленгір қаласының тұрғыны.
17. Рахманқұлов Əбдімəлік Түймебекұлы – «Төлеби туы» қоғамдық-саяси газетінің 

бас редакторы – ЖШС директоры, Ленгір қаласының тұрғыны.
18. Урманчиков Азизшик Рахымшикұлы – Жыланбұзған ЖББМ тəлімгері, Сұлтанрабат

елді мекенінің тұрғыны.
19. Сахов Азамат Саятайұлы – жеке кəсіпкер, Ленгір қаласының тұрғыны.
20. Табылдиев Елшибек Окинбекулы – зейнеткер, Қаратөбе ауылының тұрғыны.
21. Таширов Абжаппар Балгайұлы – зейнеткер, Көксəйек ауылының тұрғыны.

Аудандық мəслихаттың төрағасы Н.ҚОЙБАҒАРОВ.

№13 (8773)  Сəрсенбі, 2 сəуір 2025 жыл. Біздің веб-сайт: http://www.tolebituy.kz/

Достыќ – баќыт, ынтымаќ – ырыс ќайнары

ҚОҒАМДЫҚ-САЯСИГАЗЕТІ

Газет 1935 жылғы наурыздың 15-інен шығады

Электронды почта: tolebi_tuy@mail.ru

Ұлыстың Ұлы күні тойланды

Әкім  Нұралхан  Көшеров
төлебиліктермен   кездесті

Төлеби аудандық Қоғамдық кеңесінің құрамы

Жылдың басында «Ана тілі» газетінің
тілшісіне берген сұхбатында Мемлекет
басшысы өткен жылы елімізде ат-
қарылған ауқымды жұмыстарға тоқталып,
жұртшылықты толғандырып жүрген
көптеген проблемалар ортаға салынып,
экономикалық жəне əлеуметтік маңызды
жайттар мен əлі де шешімін табуға тиіс
мəселелер қозғалды.

Өткен жылы елдегі күрделі жағ-
дайларға қарамастан, экономикалық
реформаларды жалғастырып, елдің бес
жылдық дамуына негіз қаланған. Бұл
бағытта көптеген бастама мен жоба
аяқталған. Ауыр жағдайда болған ин-
женерлік-коммуналдық инфрақұрылым
жаңартылды. 18 млн шаршы метр тұрғын
үй пайдалануға берілді. 7 мың шақырым
автомобиль жолдары салынып, Алматы,
Қызылорда, Шымкент əуежайларында
жаңа жолаушылар терминалы іске
қосылды. Тау-кен, мұнай-химия жəне
металлургия салаларында ауқымды
жобалар жүзеге асырылды. Қайта өңдеу
секторы қарқынды дами бастады. 27
миллион тоннаға жуық астық жинап,
рекордтық көрсеткішке жетуде диқан-
дардың еңбегі зор.

Тілшінің: «Қарғын су кезінде
қордаланған көптеген мəселенің беті
ашылды. Мемлекет осы табиғат
апатынан қандай сабақ алды?» – деген
сұрағына: «Былтырғы су тасқыны еліміз
үшін ауыр сынақ болды. Мұндай ауыр су
тасқыны Қазақстанда бұрын-соңды
болмаған. Бірақ үкімет қауіп-қатерге
жедел əрекет ете алды», – деді
Президент сұхбатында. Су тасқыны
жаппай қирауға əкеліп соқтырды,
үйлерге, жолдарға, көпірлерге, əлеуметтік
жəне коммерциялық нысандарға зақым
келтірді, сонымен қатар ірі қара мал
шығынға ұшырады.

«Егер соңғы онжылдықтарда қорғаныс
бекеттері мен басқа да гидротехникалық
құрылыстарды салуға тиісті көңіл
бөлінсе, мұндай ауыр зардаптардың
алдын алуға болатынын мойындау керек.
Қазір біз осыған жұмыс істеп жатырмыз.
Парламент су кодексі жобасын қарап
жатыр. Су ресурстарын басқарудың
тұжырымдамасы мен кешенді жоспары
бекітілді. Бұл құжаттарда 40-тан аса жаңа
су қоймаларын салу жəне қолданыстағы
37 су қоймасын қайта құру, сондай-ақ

2030 жылға дейін 18 мың шақырымнан
аса суару каналдарын жаңарту қа-
растырылған», деді ол.

Су мамандарының жетіспеушілігін жою
жəне ғылыми-зерттеу жұмыстарын кү-
шейту мақсатында қазақ ұлттық су
шаруашылығы жəне ирригация уни-
верситеті құрылды.

Ел ішінде: «Президент – кəсіби
дипломат, сондықтан халықаралық
мəселелерге көбірек назар аударады
деген əңгіменің шығуына түрткі болды.
Шынымен, осылай ма?», – деген тілші
сұрағына Президент: «Ішкі саясат
мəселелерімен күнделікті айналысамын.
Бұл – өте маңызды жұмыс. Сондықтан
менің қызметімде сыртқы саясатқа
басымдық беріліп кетті деген пікір дұрыс
емес. 

Менің басты мақсатым – мемле-
кетіміздің экономикалық əлеуетін,
егемендігін жəне халықаралық аре-
надағы орнын нығайту. Мемлекет
басшысы болған сəттен бастап қазірге
дейін қабылдаған шешімдеріммен оның
түрлі салдары үшін бар жауапкершілікті
өз мойныма аламын», – деді. 

«Таза Қазақстан» экономикалық ак-
циясының тек көше тазалаудан
əлдеқайда ауқымды екенін атап өттіңіз.
Осы бағыттағы жұмыс қалай жал-
ғасады?», – деген сұраққа Мемлекет
басшысы: «Таза Қазақстан» акциясы
қоғамға экологиялық мəдениеттің жəне
талаптарын енгізу идеяларынан бастау
алады. Халықтың бұл бастамаға ба-
рынша қолдау білдіргеніне разымын,
Қазақстан азаматтары мұның кезекті бір
науқан емес, озық ойлы қоғам қа-
лыптастыру жолындағы идеологиялық
платформа екенін түсінді.

Біз түптің түбінде, табиғаттың бай-
лығына жəне күнделікті тұрмыс-
тіршілігімізге немқұрайлы қарайтын
жағымсыз əдеттен біржола арылуымыз
қажет. Тазалықты сақтау жəне табиғатты
аялау ұлттық болмысымыздың ажы-
рамас бөлігіне айналуға тиіс. Өрке-
ниетті елдердің бəрі осыны ұстанады», –
деді.

Осылай айта келе, ол:  «Таза Қазақ-
стан акциясының» жүзеге асуына ең
алдымен əкімдердің жауапты екенін
қадап айтты.

Президент сондай-ақ қоғамда түрлі

пікірталас тудырып отырған бір уақыт
белдеуіне көшу туралы өз ойын білдірді.
Уақыт белдеуі өзгеруінің азаматтардың
өміріне жəне ел экономикасына əсерін
жан-жақты зерттегеннен кейін салмақты
шешім қабылданатынын айтты.

«Қаңтар оқиғасы» туралы түрлі
долбарға толы алыпқашпа əңгімелер
толастамай тұрғаны рас, – деді.
Мемлекет басшысы сұхбатында, –
Қаңтар оқиғасы елімізде əлеуметтік
əділетсіздіктің, саяси тоқыраудың,
сондай-ақ қаскөйлердің шектен тыс
менмендігінің жəне олардың халық пен
мемлекет тағдырына немқұрайлы қа-
рарлық кесірінен орын алды... қаңтар
оқиғасынан бəріміз сабақ алдық». 

Жалған, неше түрлі қауесет əңгіме
тудырушылардың мемлекетімізге қатер
төнген сəтті ұмыттыру үшін əрекет
жасауына жол бермеуіміз керектігін еске
салды.

«Мемлекеттік құрылыстың іргетасы»
болатын «Заң жəне тəртіп» қағидатын
қамтамасыз етудің маңызы туралы
айтып, оның əділетті Қазақстан құру жəне
бұл қағиданы халық менталитеті мен
қоғамдық өмірдің ажырамас бөлігіне
айналдыру мүмкін еместігіне тоқталып
өтті.

Тілшінің: «Қазақстанды парламенттік
басқару жүйесіне көшіру үшін іргелі
реформа дайындалып жатыр деген
ақпарат тарады. Шынымен солай ма?», –
деген сұрағына Қ.Тоқаев: Парламенттік
жүйенің өмір сүруге құқығы бар жəне ол
бірқатар Еуропа жəне Азия елдерінде
терең тамыр жайған, бірақ Қазақстанның
саяси жүйесі үшін «Күшті Президент,
ықпалды Парламент жəне есеп беретін
Үкімет тұжырымдамасы» ең қолайлысы»,
– деді.

Мемлекет басшысымен болған сұх-
баттағы көршілікті бейжай қалдыр-
майтын келесі бір сұрақ қазақ тілі
төңірегінде болды. «Ана тіліміздің
болашағы жарқын екеніне менің еш
күмəнім жоқ. Қазақ тілі мемлекеттік тіл
ретінде халқымызды ұйыстыру жолында
маңызды роль атқара береді», – деді
Президент. «Жасанды интеллект тех-
нологияларын қолдана білуді үйрету
маңызды», – деді ол. Жаһандану
дəуірінде цифрлық технологиялар ғы-
лымның барлық саласында, əсіресе тіл

білімінде қолдану керектігіне назар
аударды.

«Министрлер кабинетінің жұмысына
көңіліңіз тола ма?» – деген тілші
сұрағына Мемлекет басшысы былай
жауап берді: «Үкіметтің міндеті –
экономиканың өсімін қамтамасыз ету
жəне азаматтардың əл-ауқатын жақсарту.
Жалпы алғанда, Министрлер кабинеті
бұл міндетті орындап отыр. Экономиканы
əртараптандыру, өңдеу өнеркəсібін
дамыту, инфрақұрылымды жаңғырту
сияқты бағыттар бойынша былтыр
атқарылған жұмыстың нəтижелері жаман
емес. Алайда бəрі мінсіз деуге келмейді,
проблемалар да бар».

Үкіметтің жұмысы осы талаптарға сай
бағаланатынын, сол үшін де жұмысын
одан əрі ширатып, батыл қимылдауы,
халықтың тұрмыс сапасын жақсартуы
керек екендігін айтып өтті.

Тілшінің «Сіз «Заң мен тəртіп»
қағидасы туралы жиі айтасыз. Кей-
біреулер мұны қоғамға «Қылбұрау салу»
деп қабылдап жатыр. Бұған не айтар
едіңіз?» – деген сауалына Президент:
«Заң мен тəртіп – мемлекеттік құры-
лыстың басты қағидаты. Бұл ретте
жазалау шараларын қолдану арқылы
қоғамға жаппай бақылау орнату туралы
айтып отырған жоқпыз. «Заң мен тəртіп»
қағидаты – шын мəнінде кемел де-
мократияның тірегі, халықтық мем-
лекеттің негізі. «Заң мен тəртіпке
бағынбасақ, құқық нормаларына құр-
метпен қарамасақ, Əділетті Қазақстанды
құрып, оны өркендеген мемлекет ете
алмаймыз», – деп жауап берді.

«Атом электр стансасын салуға Үкімет
қай компанияларға басымдық береді?», –
деп қойған тілшінің сауалына Президент
мынадай жауап берді: «Жобаға Ресей,
Қытай жəне оның ішінде Батыс елдерінің
корпорациялары қызығушылық танытып
отыр: Биыл конкурстық рəсімдер өткізіліп,
содан кейін Үкімет түпкілікті шешім
қабылдайды. Экономиканы өркендетуде
энергетика тапшылығын шешу үшін таяу
арада екінші, үшінші атом стансасы
салынуы мүмкін».

Сонымен бірге Мемлекет басшысы
тілшінің тағы басқа да қойған сұ-
рақтарына мұқият жауап беру арқылы
елге ой салу, алдағы жұмысына серпін
беру мақсатын көздеді.

К.ЕЛІКБАЕВ.

Елдік  мәселелер  қозғалды

«...Ұлттық киімдерге деген
қызығушылық арта түсті. Мек-
тептерде, түрлі мекемелерде,
сондай-ақ ірі компанияларда ұлт-
тық киімге мəн бере бастады.
Сұранысқа сай тігін цехтары
ашылып, жаңа брендтер, дүкендер
пайда болды. Осылайша, ұлттық
киім біртіндеп қалыпты көрініске
айналып келеді. Бұл – өте жақсы
үрдіс. Бет жүзін тұмшалайтын қара
киімнен гөрі өзіміздің ұлттық
киімдеріміз əлдеқайда артық. Əсіресе
əйелдердің дəстүрлі киімі өте ғажап
көрінеді. Себебі – ұлттық киім біздің
бірегей болмысымыздың маңызды
көрінісі. Оны жан-жақты дəріптеуіміз
керек...».

(«Қазақстан Республикасының
Президенті Қасым-Жомарт

ТОҚАЕВТЫҢ Бурабайда Ұлттық
құрылтайдың төртінші отыры-

сында сөйлеген сөзінен).

Біздің атадан балаға жалғасып,
мыңдаған ғасырлар бойы сақталып
келген ата салтымыз бен дəстүрлеріміз
дүние жүзіндегі ешбір халыққа
ұқсамайды. Мұны қазақтың арғы-бергі
өмірін зерттей бастаған шет ел
ғалымдары, зиялы қауым өкілдерінің
өздері де мойындап жүр. 

Біздің тарихымызды зерттеген белгілі
археолог, тарихшы ғалымдар тапқан
жəдігерлеріміздің өзі ата дəстүрлерімізді
əлемдік мəдениеттің, тіпті өркениеттің ең
озық үлгісі деп дəлелдеп, тіліміздің
тазалығы мен байлығын мойындағанын
мақтан тұтқанымыз абзал.

Жер жəннаты Көкшетаудың Бура-
байында өткен Ұлттық құрылтайдың
төртінші отырысында біздің ұлттық киім
үлгілеріміздің əңгіме өзегіне айналуының
өзі кездейсоқ болмаса керек деп
ойлаймын.

Кеңестік дəуірде қазақ халқының
ұлттық киім үлгілерін өзге ұлт өкілдері
сахнада өнер көрсеткен əншілеріміз,
бишілеріміздің киім үлгілерінен ғана көріп
жүрді. Əрине сахна мен күнделікті өмірдің
арасында үйлестік болғанымен,  шын-
дықтың бетіне тура қарағанда, көп
айырмашылық пен алшақтық барын
ұмытпағанымыз жөн.

1970  жылы əлемдік экранға жолдама
алған қазақ киноөнеріндегі классикалық
туынды Сұлтанахмет Қожықовтың (опе-
раторы Асхат Ашрапов) Қыз Жібек
көркем фильмін шет мемлекеттік
көрермендер де қызыға тамаша-

лағанын естіп, бұқаралық ақпарат
құралдарынан оқып біліп жүрміз.

Фильмді шығарудағы классик жазушы
Ғабит Мүсіреповтің, композитор Нұрғиса
Тілендиевтің еңбегі зор. Бас кейіпкерлер
бейнесін сомдаған Меруерт Өтекешова,
Құман Тастанбеков, Асанəлі Əшімов,
Əнуар Молдабековтің еңбектері ерекше
екендігін білесіздер. Осы көркем
фильмде олар киген ұлттық нақыштағы
киімдеріміз, қазақ əндері мен күйлері
жəне біздің ұлттық киім үлгілеріміз, ата
дəстүрлеріміз шетелдіктерді қайран
қалдырды. Əсіресе, француз халқы ата
дəстүрімізді, ұлттық киімдерімізді ерекше
бағалады.

Бүгінгінің  қазақ қыз-келіншектері мен
ер азаматтары қазақтың ұлттық киімдерін
күнделікті шаруамен көшеге, жолға
шыққанда ғана емес, жұмыс – қызмет
орындарында, бір сөзбен айтқанда,
күнделікті үстінен тастамай киюді дағдыға
айналдыра бастады. Бұл өте құптарлық
іс деп ойлаймын.

Біздің кітапханаға келген қарапайым
оқырмандарымызбен ұлттық қасиет-
терімізге қатысты тақырыпта əңгіме
қозғап, ой бөліскенімізде, қазақтың

ұлттық киімдерін мақтан тұтатындарын,
мақтанышпен киетінін ашық айтады.

Еліміздегі жаңадан ашылып жатқан
ірілі-ұсақты жеңіл өнеркəсіп орындары
аяқ киімнен бастап, жаңа үлгідегі əрі
жарасымды қазақтың барлық ұлттық
киімдерін шығаруды жолға қойса,
баршамыз өзімізді нағыз қазақ ретінде
сезініп, ісіміз алға баса берер еді, ең
бастысы, ұлтжанды ұл-қыздарымыздың
саны арта түсер еді деп ойлаймын.

Э.ТОРТАЕВА,
Ленгірдегі №1 кітапхананың

меңгерушісі.

Ұлттық киім ұлтжандылықты паш етеді

Киелі тау Қазығұрттың  бауырындағы

Кемеқалған ауылдық округіне қарасты
бірнеше елді мекен бар. Əр ауылда
өмірлерінде кеңестік замандағы кол-
хоздастыруды, отызыншы жылдардағы

ашаршылықты, Ұлы
Отан соғысындағы қан-
төгісті, талай ауырт-
палықты бастан өт-
керген,  ағайын мен
ауылдастардың қамын
ойлаған аузы дуалы, сөзі
уəлі қариялары көп еді.
Жолымыз түсіп Ақбастау,
Əңгірата, Абай, Ұйым-
шыл ауылдарына бара
қалғанымызда, сол қа-
дірменді қарттардың өт-
кен-кеткеннен қозғаған
əңгімелерін қызыға тың-
дайтынбыз. Əңгіме ара-
сында қатарластары бір-
бірімен əзілдесіп оты-
ратын. Өмір ағымы өз
дегенін істейді. Сол
қариялардың бəрі жасы келіп, бақилық
сапарға аттанды, киелі таудың бауырында
мəңгілікке ұйқыға кетті. Бұл күндері сол
сүйегі асыл қарттардың балаларының
жасы сексеннен асып, əкелеріндей ауыл
ақсақалдары атанды.

Киелі таудың бауырындағы, Шілтер
əулиенің жанындағы Əңгірата ауылын
алыс-жақыннан келген көпшілік қауым
жақсы білсе керек. Себебі, қарт
Қазығұрттың етегіндегі Шілтер əулиеге,
Көзді ата, Ақбура əулиелерге облыс
аумағымен қатар, еліміздің əр түкпірінен
келетін тəу етушілер, саяхатшылар көп.
Əсіресе, жаз айларында тіпті шет
мемлекеттен келген туристер де бұл киелі
мекенге жиі із тастап кетеді.

Осы Əңгірата ауылының тумасы,  Абай
атындағы орта мектепте ұзақ жылдар
бойы ұстаздық етіп, құрметті еңбек
демалысына шыққан Керімбек Мекем-
байұлының есімі аудан аумағына, қала
берді облысқа жақсы танымал болса
керек. 

Керімбек ағамыз орта мектепте
ұстаздық етумен қатар, тіпті ел ұмыта
бастаған қазақ халқының ұлттық спорт
ойындарын қайта тірілтіп, дамытуға көп
еңбек сіңіріп келеді. Халқымыздың ұлт-
тық спорт ойынының ел арасында кеңі-
нен таралуына сүбелі үлес қосып,
халықаралық дəрежедегі спорт ше-
берлерін баптап, бəйгелерге қосып жүр.
«Жүйріктен жүйрік озар жарысқанда»
демекші, араларында жүлде алмай кел-
гендері жоқ.

Жақын арада Керімбек Мекем-
байұлымен  кездесіп, əңгімелесудің сəті
түсті. Бұл күндері сексен жасты артқа
тастап, тоқсанның төріне қарай аяқ басқан
ардагер ұстазға əрі бапкерге өзінің өмір
жолы туралы қысқаша əңгімелеп беруін
өтінгенбіз.

– Мен 1941 жылдың мамыр айының
соңында, Ұлы Отан соғысы басталарда бір
ай уақыт бұрын қарт Қазығұрт тауының
бауырындағы Əңгірата ауылында өмірге
келгенмін, – деп əңгімесін бастады.

Керекеңнің əкесі Мекембай 1921 жылы
өмірге келген. 1941 жылы Ұлы Отан
соғысы басталғанда, ауылда алғаш-
қылардың бірі болып əскер қатарына
шақырылып, ел қорғауға аттанады. 1942
жылы жауға қарсы шайқастардың бірінде
ауыр жарақат алып госпитальда емделеді.
Одан əрі қолына қару ұстай ал-
майтындығына, мүгедектігіне қатысты
əскер қатарында шайқасуға жарамсыз
болғандықтан, елге қайтарылады.

Туған жерге оралған соң колхозда
жұмыс қолы тапшы болғандықтан, ала
таңнан ымырт үйірілгенге дейін бір сəт те
толастамайтын шаруашылықтағы қызу
еңбекке араласып кетеді.

– Əкем палуан денелі, өте қайрат-
ты, қарулы адам болатын. Бір қап
бидайды бір өзі асықша иіріп, қандай
да болсын көлікке ешкімнен жəрдем
сұрамай бір өзі арта беретін. 1960
жылға дейін Əңгірата колхозында жұ-
мыс істеп, кейіннен ұсақ ауыл-
шаруашылығы құрылымдары ірілен-
генде Абай атындағы колхозда қойма

меңгерушісі болып қызмет атқарады. 
Анамның аты  Анар (Жəмила)  еді.

Нағашыларым бізбен көршілес Қызыл үй
ауылынан болатын.  Апамның айтуынша,
əкем қиын күндерде «Халық аш-жала-

ңаш жүргенде, олардың
аузынан жырып алып
үстіме қалай жапсы-
рамын, бала-шағамның
аузына қалай тосамын»,
– деп айтып отырады
екен. Соғыс салған
жарақаттан əкем 1960
жылы қайтыс болды.
Анамыз 5 ұл мен 5 қызды
өмірге əкелген еді. Бір
ұлын өтініш жасаған соң
ең жақын туыс болып
келетін атамызға берген
болатын, бала кезінде
қайтыс болып кетті.
Інілерім мен қарын-
дастарым бəріміз ана
тəрбиесін көріп өсіп,
өмірден өз орнымызды

тауып, ел қатарына қосылдық, – дейді ол.
Керімбек аға 1958 жылы Абай атындағы

орта мектепті бітірген соң Қазақ ауыл
шаруашылығы институтының орман
шаруашылығы бөліміне оқуға түскенімен,
отбасындағы жағдайларға байланысты
білім алуын жалғастыра алмай, ауылға
оралады. 1961 жылы Қазақ мемлекеттік
дене тəрбиесі институтына оқуға түседі.
Сол жылдары əскер қатарына ша-
қырылып, Отан алдындағы қасиетті
борышын өтеп қайтқан соң, жоғары оқу
орнындағы оқуын одан əрі жалғастырады.
1968 жылы жоғары оқу орнын бітірген соң,
туған жерге оралып, өзі түлеп ұшқан Абай
атындағы орта мектепте ұстаздық жолын
бастап, 2004 жылы құрметті еңбек
демалысына шыққанша, шəкірттеріне
білім мен өнегелі тəрбие береді.

– Ауылдағы ескі мектепте спорт залы
болмағандықтан, қысқы маусымда, көктем
мен күздің жаңбырлы кездерінде сыртқа
шығып дене тəрбиесіне баулу, тəлім беру
өте қиын еді. Амалымыз жоқтықтан
шəкірттеріме дойбы мен шахмат ойнатуға
ден қойдым. Мектептің тар бөлмелерінің
біріне сол кездегі интернаттың əбден
жарамсызданып, шатырға шығарып
тастаған ескі матрастарын алып, жамап-
жасқап, еденге төсеп, шəкірттерімді
күреске баулыдым. Ауыл жолын тегістеген
механизаторлардың біріне өтініш айтып,
мектеп ауласы маңындағы ойлы-қырлы
жерлерді тегістетіп, өз қолымызбен
волейбол, баскетбол, футбол алаңдарын
жасап алдық.

Ауыл мектебінде балаларды түрлі
спорт түрлеріне баулуға жағдай жа-
салмаса да, шəкірттерімді аудандық,
облыстық, республикалық, қала берді
халықаралық жарыстарға қатыстырып,
ауыл спортын жоғары деңгейге көтеріп,
жүлдегер атанып, жеңіс тұғырынан көрі-
ніп жүрдік.

Мектеп оқушылары дойбыдан, шах-
маттан облыстық, республикалық жə-
не халықаралық жарыстарға қатысты.
Алматы, Шыршық, Одесса, Эвтория жəне
басқа да қалаларда өткен бəсекелерде
Асима Өтегенова, Серік Төрегелдиев,
Мұхтар Мекембай  жүлдегер, жеңімпаз
атанып, спорт шеберлігіне үміткер атанса,
Ғазиза Ыбыраева спорт шебері атанды.

Керекең 1988 жылдан бастап қазақтың
ұлттық ойыны тоғызқұмалақты қолға алып,
оны дамытуға сүбелі үлес қосып келді. 

– Сексенінші жылдың соңына таман
Шымкентте шахматтан облыстық жарыс
өткен. Осы жарысқа шəкірттерімді алып
барғанмын. Бос уақытымызда Бөген
(қазіргі Ордабасы)  ауданынан келген
жаттықтырушы Бераш Нұрəлиевтен
оқушыларыммен бірге қазақтың ұлттық
спорт ойыны тоғызқұмалақты үйреніп,
ауылға келген соң, осы ойынды əбден
үйреніп, меңгеріп алуға ерекше ден
қойдық. Алғаш рет спортшыларымыз
тоғызқұмалақтан аудандық, облыстық
жарыстарға қатысып, жүлдегерлер
қатарынан көріне бастады. Спорт залы
мен талапқа сай спорт алаңдары
болмағандықтан, ауыл мектебінде спорт
түрлерін дамытуға ешқандай мүм-

кіндіктердің жоқтығын еске
салып, сол кездегі аудандық
білім бөлімінің басшысы,
марқұм Асылхан Қалтаевқа жаңа оқу
жылында мектебімізде 0,5 жүктемесімен

тоғызқұмалақ үйірмесін ашуға рұқсат
алдым. Ол кісінің біздің жағдайымызды
түсініп, əрі ұлттық спорт түрін дамытуға
қолдау білдіргендігіне риза болдық.

Сол жылдары «Қазығұрт» совхозының
Текесу бөлімшесінде тұратын, шопан
болып жұмыс істейтін марқұм Салдарбек
Қаратаевтың тоғызқұмалақты өте жақсы
ойнайтынын сырттай білетінмін. Сол
Салдарбекті арнайы іздеп барсам, үйінде
жоқ болып шықты. Шаруашылықтың Абай
атындағы бөлімшесінің қырқым пунктіне
жүн қырқуға алып кеткенін есіттім. 

Салдарбекті қырқым пунктінде қой
қырықтықты қайрап отырғанда, жо-
лықтырып, оған мектепте тоғызқұма-
лақтан жаттықтырушы болып жұмыс
істеуге шақырып келгенімді, еңбек-
ақысы төленетінін айттым. Ол бұл
ұсынысқа көп ойланбай бірден келі-
сімін берді. Салдарбекке бастапқыда
өзім барынша қолдау білдіріп, көмек-
тестім. Аудандық білім бөлімінің сол
кездегі басшысы Асылхан Қалтаевқа мен
Салдарбек екеуіміздің екеулеп жүріп
ұлттық спорт ойыны тоғызқұмалақтан
республика чемпиондарын шығара-
тынымызды айтып, уəде бердім. Біз сол
сөзіміздің үдесінен шыға білдік.

Басқасын айтпағанда, 1989-1999 жыл-
дары тоғызқұмалақтан аудан, облыс
чемпионы атанған шəкірттеріміз, рес-
публикалық, халықаралық жарыстарға
қатысып, жүлдегер атанып, бірінші
орынды иелене бастады. Ақмарал,
Бибігүл Қосалиевалар, Сəуле Қаратаева,
Мұхтар Мекембаев бірнеше дүркін жеңіс
тұғырынан көрініп, спорт шебері та-
лаптарын (нормасын) орындады.

Кемеқалған  ауылдық  округінің  Əңгі-
рата, Абай, Текесу ауылы балаларын
тоғызқұмалаққа  баулып,  жеңімпаздар
мен жүлдегерлер атандырып жүрген
Салдарбек Қаратаев сырқаттанып,
мезгілсіз қайтыс болғаннан кейін ауыл
балаларын тоғызқұмалаққа, дойбы мен
шахмат ойындарына Керімбек Мекем-
байұлының бұрынғыдай қайтадан өзі
баулуына тура келді. 1999 жылы облыс-
тық балалар мен жасөспірімдер спорт
мектебіне 0,5 жүктемемен жаттық-
тырушылық жұмысқа кіріп, ұлттық спорт
ойындарын қайта қолға ала бастады. 2016
жылдан бастап ұлттық спорт түрлері
мектебінде бапкерлік жасады. Керекең
дайындаған шəкірттері облыстық, рес-
публикалық бəсекелерді сөз етпегенде,
халықаралық айтулы жарыстарда топ
жара бастады. 2002 жылы Əсем
Молдиярова жасөспірімдер арасында
өткен республика чемпионатында чем-
пион атанды.  2003 жылы Ақмарал
Төлебаева, 2004 жылы Ұлбосын
Есболова,  Қазақстан  Республикасы
спорт шебері, Ерлан Жұмабек, Айнұр
Əбсатова айтулы спорт бəсекелерінде
жеңімпаз  атанды.  Ал  2010  жылы
Бекзада Нұрмахан, Назерке Рахман-
құл жасөспірімдер мен жастар арасында
республика чемпионы болды.

Назерке Рахманқұл 2012 жылы Азия
чемпионатында ақтық бəсекеде күш
сынасып, екінші орын иеленіп қайтты.
Бұдан кейінгі жылдары Дастан Қалыбек,
Бақытжан Қалыбек, Сержан Дүйсен
Ресейдің таулы аймағы Алтайда
ұйымдастырылған Азия чемпионатын-
да намысты қолдан бермеді, жалпы
командалық есепте бесінші орынды
иеленіп қайтты. Ауыл балалары үшін бұл
айтарлықтай жетістік еді. 2015 жылы
Алматы қаласында өткен əлем чем-
пионатынан Салтанат Сапарбекова спорт
шебері атанып оралды.

1991 жылы бұрынғы Ленгір ауданына
Төле би есімі берілуіне орай бүкіл аудан
тұрғындары алыс-жақыннан қонақтар
шақырып, бұл қуаныштарын дүркіретіп
атап өткені естен шыға қойған жоқ. Осы
мерекелік шарада көкпардан бастап
қазақтың өзге де ұлттық спорт түрлері-
нен, ойындарынан жарыстар өткізілді,
Қазығұрт мəдениет үйінде тоғыз-

құмалақтан  жарыс  ұйымдастырылып,
бұл бəсекеге қырғыз елінен келген
спортшылар да қатысып, бақ сынасты.
Сол жылдан бері Төле би бабаның
құрметіне  демеушілердің қолдау көр-
сетуімен жыл сайын тоғызқұмалақтан
жарыс өткізу дəстүрге айналды.

Кемеқалған ауылдық округінің Қазығұрт
жалпы орта мектебінде тоғызқұмалақтан
ұйымдастырылған Төле би атындағы
жүлдені сарапқа салған 25-ші рет
ұйымдастырылған жарысқа облыстық
мəслихаттың депутаты, жеке кəсіпкер
Əсет Қайыпбеков демеушілік жасады.

Керімбек Мекембайұлының білім беру
саласында ұзақ жылдар бойы жемісті
қызмет атқарғаны, қазақтың ұлттық спорт
ойындарын дамытуға қосқан үлестері
лайықты бағаланып, көптеген марапаттар
мен құрметке ие болды. Кезінде «ҚазССР
халық ағарту ісінің озық қызметкері»
төсбелгісін,  ҚР білім жəне ғылым ми-
нистрлігінің мақтау грамоталарын алды,
«Жоғары дəрежелі жəне жоғары санатты
жаттықтырушы», бірінші дəрежелі төреші
атанды. 

Керекең 2017 жылғы облыс əкімінің
«Облысқа сіңірген еңбегі үшін», осы жылы
ҚР мəдениет жəне спорт министрлігінің
«Денешынықтыру мен спортты дамытуға
сіңірген еңбегі үшін» медальдарын
иеленді. Мұндай марапаттарды көптеп
тізе беруімізге əбден болар еді. Өйткені ол
талай жыл  бойы тынбай төккен маңдай
тердің, адал еңбектің жемісі еді. 

Бұл күндері Төлеби ауданының Құрметті
азаматы, аудандағы қазыналы, батагөй
қарияларымыздың  бірі  атанып  отыр-
ған Керімбек қария зайыбы Ханзада
Мырзатаева екеуі өнегелі ұл-қыз тəр-
биелеп, немерелері мен шөберелерінің
қызығын көріп отырған жайы бар. 

Керекеңнің зайыбы Ханзада Мыр-
затаева  көршілес Сайрам ауданының
қазіргі Ақарыс ауылының тумасы.  1968
жылы Алматыдағы қыздар педагогикалық
институтын қазақ тілі мен əдебиеті
мамандығы бойынша бітірген. Керекеңмен
отбасын құрғаннан кейін Абай атындағы
орта мектепте ұзақ жылдар бойы
шəкірттерге ұстаздық етіп, құрметті еңбек
демалысына шықты.

Керекең  Ханзада əпкемізбен бірге төрт
ұл, бір қыз тəрбиелеп өсіріп, ұядан
ұшырып қияға қондырды. Балалары да,
немерелері де өмірден өз орындарын
тапты, түрлі мамандық иелері атанды.

Бұл күндері жасы сексеннен асса да,
Керекең үнемі көпшілік ортасынан
табылып, өзінен кейінгі бауырларына
ақыл-кеңесін айтып, тура жол көрсетуден
ешқашан жаңылған, жайдары қалпынан
танған емес.

Қазығұрт тауының бауырындағы Шілтер
əулиедегі, Дегерез төбедегі, Үйгентастағы,
Қойтастағы, Қызылтөбедегі  жəне басқа
төбелердегі тастарға тоғызқұмалақтың
отаулары мен қазандары ойып жасалған.
Керекең жаз айларындағы қолы бос
кезінде бұрындары ата-бабаларымыз
табиғат аясында тоғызқұмалақ ойнаған
жерлерге ауыл балаларын ертіп  барып
ойнатуды қатты ұнатады, балалар да
ғажап əсерге бөленіп қайтады. 

– Бірінші Мамыр ауылына  тұрмысқа
шығып, 95 жастан асқанда бақилық болған
Сияз əпкеміз ауылға – төркініне қыдырып
келгенде, əкесі Далбай ауылдағы Ахмет,
Қыпшақ Жорабай, Лапар, Естай, Əбділлə,
Досан, Мырзабек жəне басқалардың
басын қосып, түннің бір уағына дейін
тоғызқұмалақ ойнайтынын айтып оты-
ратын, – дейді Керімбек аға.

Ұзақ жылдар бойы халық ағарту
саласында жемісті қызмет атқарып,
қазақтың ұлттық спорт ойындарын
дамытуға көп үлес қосқан Керімбек
Мекембайұлы  Шымкенттегі облыстық
балалар мен жастар спорт мектебінің
тоғызқұмалақтан аға жаттықтырушысы
Кəдірбек Сапарбековтің шақыруымен  көп
жыл бойы бірге жұмыс істеп, талай
чемпиондар баптап шығарды. Бүгіндері
Керекең Кемеқалғанның қазына қария-
ларының бірі атанып, көпшіліктің құр-
метіне бөленіп жүр.

О.СҮТТІБАЕВ.
Əңгірата ауылы,
Кемеқалған ауылдық округі.

Ұлағатты ұстаз, киелі таудың қазына қариясы

Жаныңда жүр жақсы адам

Таяу күндері Қасым-Жомарт Кемелұлы
Тоқаевтың ел тізгінін қолына алғанына алты жыл
толады. Осы уақыт ішінде Қазақстан коронавирус
пандемиясынан бастап жаһандық геосаяси
шиеленістерге дейінгі көптеген сын-қатерге
қарамастан, экономикалық дамуда елеулі
нəтижелерге жетті.

2024 жылдың соңында ІЖӨ 288 миллиард долларды
құрады. Жан басына шаққандағы ІЖӨ 14 мың
доллардан асты. Қазақстан табысы жоғары елдер
тобына едəуір жақындады.

Мемлекет басшысы мұнайдан тыс салаларды
дамытуға ба сым  дық бере отырып, экономи каны
əртараптандыруды кезек күт тірмейтін маңызды міндет
ретін  де айқындады. Аталған жұ мыс тың нақты нəтижесін
қазірдің өзінде көріп отырмыз – шикізаттық емес
салалар экономикалық өсудің қоз ғаушы күшіне
айналуда. 2019–2024 жыл дар аралығында өңдеу өнер -
кə сібінде өндіріс көлемі 31,4%-ға, құрылыста 96,3%-ға
өсті. Жалпы, өнеркəсіп құрылымында өңдеуші
кəсіпорындар өз үлесі бойынша өндіруші сектормен
теңесті.

Тек 2024 жылдың өзінде өңдеу өнеркəсібінде жалпы
құны 1,3 триллион теңге болатын 180 инвес ти циялық
жоба іске асырылды. Нəти жесінде, аталған секторда
кейінгі онжылдықтағы ең жоғары көрсет кішке – шамамен
6% өсімге қол жет кізілді. Алты жыл ішінде машина жасау
секторындағы өндіріс үш есе өссе, өнеркəсіптік
өндірістің жылдық орташа өсімі 20,3%-ды құрады.

Нақты сандарда, 2018 жылы 30 мыңды құраған жеңіл
автомобиль дердің саны 134 мыңға жетті. Сол сияқты
жүк автомобильдері бойынша да алты еседен астам –
7,1 мыңға дейін, автобустар бойынша жеті есеге, яғни
2,9 мыңға дейін, арнайы техника шығару шамамен үш
есеге, яғни 711-ге дейін өсім тіркелді.

Президент тапсырмасы бойынша мұнай-газ химиясын
қарқынды дамыту қолға алынды. Еліміз шикізатты
экспорттаудан оны терең өңдеуге біртіндеп бет бұрып
жатыр. Полимерлер, композиттік материалдар, хи-
миялық реагенттер өндірі ліп жатыр. Мұның барлы ғы –
əртүрлі салада сұранысқа ие қосыл ған құны жоғары
өнімдер. Ірі жобалар дың бірі – Атырау облы сында іске
қосылған KPI зауыты бүгінде полипропилен өндірісін
жолға қойды. Зауыт өзінің қуаттылығы жағынан Орталық
Азиядағы осындай өндіріс орындарының ішіндегі ең ірі
кəсіпорын саналады.

Астықтың былтырғы рекордтық өнімі ауыл
еңбеккерлерін мем лекеттік қолдау шараларының тиім -
ділігін көрсетеді. Алты жыл ішін де агро өнеркəсіп кешенін
субси дия лау ға 2,5 триллион теңге бөлінді, бұл ауыл
шаруашылығы жалпы өні мі нің 1,8 есеге, яғни 8,3
триллион теңгеге дейін өсуіне ықпал етті. Ауыл
шаруашылығында жұмыспен қамтылған бір адамға
шаққанда еңбек өнімділігі бес жыл ішінде екі есе өсіп,
4,2 миллион теңгеге жетті. Ал азық-түлік өндірісінің
көлемі 2,1 есе ұлғайды.

Отандық тауар өндірушілерді қолдау – ел Президенті
ба сымдық берген негізгі бағыттың бірі. Мем лекеттік
сатып алуда машина жасау, металлургия, құрылыс,
жеңіл жəне химия өнеркəсібі, сондай-ақ азық-түлік
тауарлары бойынша тек қана отандық өндірушілерден
сатып алынатын тауарлардың, жұмыстар мен
көрсетілетін қызметтердің тізбесі едəуір кеңейтілді.

Осы орайда ұлттық даму институттары ел
экономикасына салынатын инвестиция көлемін ұлғайта
түсті. Тек 2025 жылдың өзінде «Бəйтерек» холдингі
арқылы 8 триллион теңге инвестиция салынады, ал
2027 жылға қарай Мемлекет басшысының тапсырмасы
бойынша бұл сома 10 триллион теңгеге дейін өседі.

Серпінді дамуға қажетті ма ңызды шарттардың бірі –
шетел дік инвестициялар Қазақстан экономикасына
тұрақты тартылып жатыр. Мұны шетелдік кəсіпкерлер
тарапынан көрсетіліп отырған еліміздің экономикалық
əлеуетіне деген үлкен сенім мен жоғары рейтингтер
растап отыр. Атап айтқанда, 2024 жылы Қазақстан
Moody's агенттігінің «Тұрақты» болжамымен өз
тарихындағы ең жоғары Baa1 рейтингіне ие болды.
Халықаралық S&P, Fitch рейтинг агенттіктері де еліміздің
несиелік рейтингін инвестициялық сенімділік дең гейінде
растады.

Кейінгі алты жыл ішінде эко номикаға 130 миллиард
доллар тікелей шетелдік инвестициялар тартылды.

Шетелдік серіктестер өңдеу өнеркəсібі саласына
көбірек инвес тиция сала бастағанын атап өту маңызды.
Оның көлемі 72,7 миллиард долларға жетті. БҰҰ
Қазақстанды теңізге шыға алмайтын елдер арасында ірі
ТШИ көлемін алушы ретінде екінші орынға шығарды.

Мемлекет басшысының бел сенді дипломатиялық күш-
жіге рінің арқасында өзге елдер мен сауда-экономикалық
ынты мақтастық дамып келеді. Нəти же сінде, кейінгі алты
жылда сыртқы сауда айналымы бір жарым есеге, 94,8

миллиард доллардан 141,4 миллиард долларға дейін
өссе, экспорт көлемі 61,1 миллиард доллардан 81,6
миллиард долларға жетті.

Экспорт құрылымында өң дел  ген тауарлар үлесінің
артуы атқа рылған жұмыстың елеулі нə ти жесі болды.
Өткен жылдың қоры тындысы бойынша олардың шетел
нарықтарына экспорты 28,8 мил лиард долларға жетті.
Бұл 2018 жылғы көрсеткіштен шамамен екі есе жоғары.
Машиналар, жабдықтар, көлік құралдары, аспап тар мен
құрылғылар экспор ты ның үлесі 1,1%-дан 5,8%-ға дейін
артты. Экспорт құрылымындағы шикізаттың үлесі де
барған сайын азайып, 2018 жылғы 74,5%-дан 2024
жылы 63,5%-ға дейін төмендеді.

Президенттің басшылығымен еліміз дің инфра-
құрылымын ау қым ды жаңғырту жұмыстары жүр гізіліп
жатыр.

Ұзақ жылдар бойы жылу энергетикасы секторына
тиісті көңіл бө лін бей келді: республика бойынша инфра -
құрылымдық желілердің тозу деңгейі 65%-ға, ал
жекелеген өңір лерде тіпті 90%-ға жетті. Қазір энер  гетика
жəне коммуналдық сала   лардағы дағдарыстың ауыр
кезе ңін еңсере алдық. Егер 2019 жылы жылу көздерінің
орташа тозу дең гейі 71%-ға жетсе, қазір оны 61%-ға
дейін төмендетуге мүмкіндік ту ды. Бұл жұмыс
жалғасатын болады.

Мемлекет басшысының тапсырмасы бойынша
былтыр 86 мың шақырым инженерлік желі ні
жаңғыртуды, сондай-ақ жаңа қуат көздерін іске қосуды
көздей тін Ұлттық жоба іске асырыла бас тады. Бұл
технологиялық апаттар санын 20%-ға қысқартуға,
еліміздегі энергетикалық жəне коммуналдық сек-
торлардың тозу деңгейін орта есеппен 40%-ға азайтуға,
генерацияны 7 ГВт-тан астам арттыруға мүмкіндік
береді.

Бұл бағытта отандық өндірістің қуатын барынша
тартуға маңыз берілетінін айта кету керек. ТКШ саласы
үшін өнім шығаратын кəсіпорындардың əлеуетін толық
пайдалану жоспарланып отыр. Отан дық компа-
ниялардың жос парланған өнім көлемі шамамен 3,5
триллион теңгені құрайды.

2019 жылдан бері электр энергиясын тұтыну 14%-ға
өсіп, шамамен 120 миллиард кВт/сағ құрады. Халық
санының өсуін, сондай-ақ жүргізіліп жатқан ин-
дустриялық даму жəне цифрландыру саясатын ескере
отырып, энергия тұтыну одан əрі арта түседі деп
болжанып отыр. Осыған орай Президент тапсырмасына
сəйкес ядролық энергетиканы дамыту қолға алынды.
Бірінші АЭС құрылысының ауданы анықталды. Тағы екі
станса салу үшін құрылыс орындарын анықтау
жұмыстары басталды.

Сондай-ақ құрылыс индустрия сы да рекордтық өсу
қарқынын көр сетіп отыр. 2024 жылы пай да лануға
берілген тұрғын үй көлемі 2018 жылмен салыстырғанда
6,4 миллион шаршы метрге немесе 51,4%-ға артып, 19
миллион шаршы метрге жетті. 2019–2024 жылдар
аралығында барлығы 97,8 миллион шаршы метр тұрғын
үй пайдалануға берілді. Бұл ондаған мың отбасыға
жылжымайтын мүлік сатып алуға жəне тұрмыс деңгейін
жақсартуға ықпал етті.

Сонымен қатар жолдардың құрылысы мен оларды
жөндеу жұмыстары Президенттің тұрақты бақылауында.
Кейінгі алты жылда республикалық маңызы бар 4,4 мың
шақырым автожолдарды, оның ішінде Орталық –
Шығыс, Орталық – Оңтүстік, Талдықорған – Өскемен,
Ақтөбе – Атырау – Астрахан жəне басқа да күре
жолдарды реконструкциялау аяқталды. 2024 жылы 12
мың шақырым көлік магистралі құрылыс-жөндеу
жұмыстарымен қамтылды, оның 8 мың шақырымы –

республикалық, ал қалған 4 мың шақырымы
жергілікті жолдарға тиесілі. Бұл – рекордтық
көрсеткіш.

Сондай-ақ аталған мерзім ішінде 250-ге
жуық жол бойындағы сервистік жаңа
нысандар салынды. Жол бойында ұлттық
стандартқа сай келетін қызмет көрсету
нысан да рының үлесі 52%-дан 90%-ға дейін
ұлғайтылды.

Теміржол көлігі арқылы жүк тасымалдау
көлемінің өсуімен қатар жолдарды жөндеу
жұмыстарына деген қажеттілік те арта түсті.
Жыл сайынғы күрделі жөндеу көлемі 2019
жылмен салыстырғанда 2024 жылы 41%-ға
өсті. Алты жыл ішін де барлығы 3 мың
шақырым темір жолға күрделі жөндеу
жұмыстары жүргізілді.

Биыл Достық – Мойынты темір жол
учаскесінің екінші желісінің құрылысы
аяқталады, бұл өткізу қабілетін 12 жұп
пойыздан 60 жұп пойызға дейін арттырады.
Сондай-ақ Алматы бекетін айналып өтетін
теміржол желісі де қала торабының
жүктемесін 40%-ға жеңілдетеді.

Аталған жобаларды іске асыру Еуропа мен Қытай
арасындағы жүк айналымын, сондай-ақ еліміздің
экспорттық əлеуетін арттыруға мүмкіндік береді.

2019 жылдан бері теңіз көлігі арқылы тасымалдау
көле мі 20%-ға өсті. Транскаспий халық ара лық көлік
бағыты бойынша айтар лықтай өсім қалыптасып отыр.
Көлік инфрақұрылымын жаң ғыр ту бойынша жүргізіліп
жат қан жұмыстардың есебінен ТХКБ арқылы транзиттік
тасымал көле мі 2019 жылдан бері алты есеге (2024
жылы – 4,5 миллион тонна), отан дық өнім экспорты 12
есеге өсті. Мем лекет басшысы жариялаған Астана –
Арқалық – Торғай – Ырғыз жаңа тас жолы аталған
бағытқа тың сер пін бермек.

Елімізді газдандыру жұмыстары жалғасып жатыр.
2025 жылдың басында 12 миллионнан астам адам та -
биғи газға қол жеткізді. 2024 жылы 1,7 мың шақырымнан
астам газ желі  лері салынды. Биыл елді мекен дер ді
газдандыру бойынша тағы 45 жоба іске асырылуда, бұл
газбен қам тылғандарды 12,4 миллион адамға дейін, ал
газдандыру деңгейін 62%-ға дейін жеткізуге мүмкіндік
береді.

Басым міндеттердің бірі – ел азаматтарын сапалы
ауызсумен қам тамасыз ету жəне сумен жабдықтау
жүйесін жаңғырту. Кейінгі жылдары ауқымды жұмыс
атқарылды: егер 2019 жылы сумен жабдықтау
қалаларда 97,2% жəне ауылдарда 86,4% болса, бүгінде
бұл  көрсеткіштер  тиісінше  99,4% жəне 97,8%-ға жетті.
6 256 ауыл дың ішінен 5 523 ауыл сумен қам тылды.
Қалған 833 ауыл осы жыл дың соңына дейін таза суға
қол жет кізеді. Соның ішінде 238 елді мекенде орта-
лықтандырылған сумен жабдықтау жүйелері салынады,
595 ауылдық елді мекенде кешенді блок-модульдер
орнатылады.

Астанадағы ауызсу тапшылығы мəселелерін шешу
үшін Президент тапсырмасы бойынша 2023 жылы
қуаттылығы тəулігіне 105 мың м3 болатын №3 сорғы-
сүзгі стансасының құрылысы аяқталды. Сондай-ақ
Сəтбаев атындағы каналдан су құбырын тарту жұмысы
басталды. Бұл елорданы сумен қамтамасыз ету
мəселесін ұзақ мерзім ге шешуге мүмкіндік береді.

Инфрақұрылымды жаңар ту, газбен жаб дықтау жəне
жол құ ры лысымен қатар адам дарды төтен ше жағ дай -
 лардан қорғау да маңыз ды орын алады. Қайғылы
оқиға лар тізбегі ТЖ қызметтерінің мате риал дық-
техникалық жарақ тан дыру ісінің түйткілді мəселелерін
ашып берді.

Президенттің тапсырмасы  бо йынша апаттық-құтқару
жұмыс тарын шұғыл əрі тиімді жүргізуге мүмкіндік беретін
заманауи апат тық-құтқару техникалары, құрал-жабдық
үлгілері сатып алынды. Кейінгі алты жылда жабдықталу
деңгейі 53%-дан 64%-ға дейін өсті жəне одан əрі өсе
бермек.

Аталған шаралар төтенше жағ дайларға қарсы
дайындық дең гейін жақсартып қана қой майды, сонымен
бірге қоғамдық қауіпсіздікті де арттыруға ықпал етеді.
Халықты құлақтандыру жүйесі сияқты жаңа тех-
нологиялар қолданыла бастады.

Қауіпсіздікті қамтамасыз етудің кешенді тəсілі ТЖ
қызметтерін дамытуды ғана емес, сонымен қатар Заң
мен тəртіп қағидаты шең бе рінде қылмысқа қарсы күрес
жəне құқық бұзушылықтардың ал дын алу жөніндегі
шараларды күшейтуді де қамтиды. 2019 жыл дан бері
қылмыс деңгейі 52%-ға, қо ғамдық орындарда 60%-ға тө -
мендеді.

Азаматтардың, əсіресе əйел дер мен балалардың
құқығын қорғау ды күшейтуге басымдық беріліп отыр.
Қасым-Жомарт Тоқаев отба  сы лық-тұрмыстық зор лық-
зом бы лықтың  жолын  кесу  туралы  үнемі  айтып  келеді.

Бағдары айқын алты жыл: Қазақстан 

Осы саясат шеңберінде отбасындағы зорлық-
зомбылық үшін жауапкершілікті қатаңдатуға
бағытталған, ұрып-соғуды жəне денсаулыққа қаса -
қана жеңіл зиян келтіруді қылмыс тық жазаға
жатқызуды көздейтін заң қабылданды. Ол бұрын тек
əкімшілік нормалармен реттеліп келген болатын.

Сонымен қатар Мемлекет басшысы жақында ғана
өскелең ұр пақ ты қолдау шараларын жүйеге кел тіруге
жəне күшейтуге бағыт тал   ған «Қазақстан балалары»
атты жаңа біртұтас бағдарламаны ұсын ды.

Биылғы 14 наурызда өткен Ұлттық құрылтайда
Президент еліміз əлеуметтік мемлекет болып
табылатынын тағы да атап өтті. Əрі бұл əлеуметтік
көрсеткіштердің өсуі бойынша мемлекеттің нақты
шараларынан көрініс тауып отыр.

Кейінгі алты жылда ең төменгі жалақы мөлшері
кезең-кезеңімен екі есе, яғни 42 500 теңгеден 85 000
теңгеге дейін ұлғайды. Бұл шамамен 2 миллион
азаматтың əл-ауқатына оң əсер етті.

600 мыңға жуық педагогтің жалақысы екі есеге
артты, үш жыл ішінде дəрігерлердің жалақы сы жыл
сайын 30%-ға, орта меди циналық персоналдың
жалақысы 20%-ға көтерілді, əлеуметтік қам сыз -
дандыру саласындағы 38 мың қыз меткердің
жалақысы екі есеге ұлғайтылды.

Көпбалалы отбасыларға олар     дың табысына
қарамастан төле   нетін жəрдемақы енгізілді, бала
күтімі бойынша төлемдер бір жылдан бір жарым
жылға дейін ұзартылды. Зиянды еңбек жағ-
дайларында жұмыс істейтін қызметкерлер үшін
арнайы төлем енгізілді.

2019 жылдан бастап өмір сүру ұзақтығы 73 жастан
75 жасқа дейін ұлғайды. Жалпы, өлім-жітім 7,8%-ға,
ана өлімі – 26,3%-ға, нəрес те лердің шетінеп кету
көрсеткіші – 15,8%-ға төмендеді. Бұған про-
филактиканың тиімділігін арттыру жə не скрининг-
пен қамту деңгейін кеңейту ықпал етті.

2019 жыл дан бас тап елі міз бо  йынша 955 денсау -
лық сақ тау нысаны салынды. Олардың ішінде Ұлттық
ғылыми онкологиялық орталық жəне Ұлттық жедел
меди циналық үйлес тіру орталығы сияқ ты маңыз ды
мекемелер бар.

Президенттің «Аңсаған сəби» арнайы бағ-
дарламасының арқа сын да бала сүйе алмаған
отбасыларда 2021 жылдан бері 9 мыңнан астам сəби
дүниеге келді.

Денсаулық сақтау жүйесінің кадрлық əлеуетін
арттыруға, əсіресе ауылдық жерлерді қажетті маман -
дар мен қамтуға ерекше назар аудары лып келеді.
Мəселен, ауыл дық ел ді мекендерге кемінде 5 жыл
мер зімге жұмысқа келген меди   цина қыз мет керлеріне
8,5 миллион теңге мөл шерінде біржолғы ақша  лай
төлем енгізілді. Тұрғын үй мəсе ле лерін шешудің
қолжетімді құралдары бар.

Білім беру саласында атқа рылып жатқан іс-
шаралар мектептер мен балабақшалардағы орын
тапшылығын жоюға, білім сапасын жақсартуға,
педагог мəртебесін көтеруге бағытталған. Кейінгі
алты жылда 1 367 балабақша ашы лып, кезекте
тұрғандардың санын 5 есе ге қысқартуға қол жеткізіл -
ді. Əлеу меттік жағдайы төмен отба сы лар дың
балалары 100% тегін тамақ пен қамтамасыз етілді.

2019  жылдан  бері  елімізде рекордтық көлемде –
1 200 мектеп салынып, 1 миллионға жуық оқушы
орны ашылды.

Ауылдық жерлердегі 3 мыңнан астам мектеп
жаңғыртылды. Бұл 32 апатты жағдайдағы жəне 71
үш ауысым ды мектептің мəселе сін, сондай-ақ
еліміздегі 200 мектеп тегі орын тапшылығын шешуге
мүмкіндік берді.

Биыл шамамен 200 мектептің құрылысы
жалғасады. Сондай-ақ Мемлекет басшысының
тапсыр масына сəйкес, аудан орталықтары мен ауыл -
дарда бір мың мектепті жаңғырту жұмыстары
жүргізіліп жатыр. Бұл өте маңызды бағыт, өйткені
еліміздегі орта мектеп тердің 2/3 бөлігі ауылдық
жерлерде орналасқан.

Президент жариялаған «Жұ мыс  шы мамандықтары
жылы» техникалық жəне кəсіптік білім беру жүйесін
жетілдіруге тың сер пін берді. Жаңа экономика үшін
бі лікті əрі сұранысқа ие кадрларды даярлау
мақсатында колледж дер мен өнеркəсіптік кəсіпорын -
дар арасындағы ынтымақтастық нығайтылуда.
Қазіргі уақытта 498 компания 410 білім беру мекеме -
сін қамқорлыққа алды, «Жас маман» жобасы
аясында 180 колледж жаңғыртылды. Колледж
студенттерінің стипендиясы 50%-ға ұлғайтылды.
ЖОО студенттеріне арналған 62 мың орындық 251
жатақхана пайдалануға берілді.

Ғылыми кадрларды қолдау да ерекше маңызға ие,
əсіресе кейінгі алты жылда ғылымдағы жастардың
үлесі алты есе өсіп, 46%-ды құра ғанын ескерсек, бұл

мəселенің өзек тілігі арта түскенін байқауға бола ды.
Ол үшін докторантураға бөлі не тін білім беру
гранттарының саны артып, ғылыми зерттеулер жүр -
гізу мүмкіндіктері кеңейе түсті.

Ғылыми жетістіктерді нақты экономика секторына
енгізу жəне оларды коммерцияландыру – ма ңызды
бағыттардың бірі. Биыл 2 297 ғылыми жоба мен 299
ғылыми-техникалық бағдарлама жүзеге асырылуда.
Жас ғалымдар ғылыми қызметке белсенді түрде
тартылып, олардың қатысуымен 1 055 жоба іске
асырылып жатыр.

Ғылыми əзірлемелерді ком мерцияландыруға
келетін болсақ, бүгінде 208 жоба қолда нысқа сəтті
ен гі зілді, 180-нен астам өнді ріс сатылым кезеңі не
шық ты. Коммер ция    лан дыру жоба лары ның елі міз дің
эконо ми ка сындағы жалпы үлесі 118,7 миллиард
теңгені құрады. 2 мыңнан астам жаңа жұмыс орны
ашылды. 25 жоба экспортқа шықты, 6 жобаның
сатылым көлемі 1 миллиард теңгеден астам сомаға
жетті.

Спорттық инфрақұрылым қарқынды дамып келеді.
Алты жыл ішінде өңірлерде 314 дене шынықтыру-
сауықтыру кешені жəне 58 бассейн салынды.
Балалар мен жасөспірімдер спорт мектептерінің
саны 40-қа, яғни 481-ден 521-ге дейін ұлғайтылды.
Нəтижесінде, дене шынықтырумен жəне спортпен
жүйелі түрде шұғылданатын азаматтардың үлесі
31,5%-дан 41,4%-ға немесе 5,9 миллион адамнан 8,4
миллион адамға дейін өсті.

Заңсыз иемде ніл ген активтерді қайтарудан түскен
қаражатты əлеу меттік міндеттерді шешуге бағыттау
жөніндегі Президент тапсырмасы əлеуметтік инфра -
құрылымды жаңғыртудың пəрменді құралына
айналды.

Арнаулы мемлекеттік қордан білім беру, денсаулық
сақтау, спорт, əлеуметтік қамсыздандыру сала-
ларында 280-ге жуық жобаны жүзеге асыруға,
сондай-ақ инженерлік желілер мен су шаруашылығы
нысандарын жаңғыртуға 194 миллиард теңгеден
астам қаражат аударылды.

Мемлекет басшысы жаппай  цифрландыру жəне
жасанды интел лектіні енгізу міндетіне басым  дық
беріп отыр. Бұл эконо ми ка лық өсудің жаңа қозғаушы
күшіне айналуға тиіс.

Қазақстан IT-қызметтер экспортын ұлғайта отырып
жəне осы бағытта елеулі жетістіктерге қол жет кізіп,
Орталық Азия елдері арасында сенімді түрде көш
бастап келеді.

Бұл сала бойынша еліміздің бəсекелестік
артықшылықтары жетерлік. Цифрлық шешімдер
түрлі салаларға дендеп еніп, олар дың тиімділігі мен
жедел дамуын қам тамасыз етті. Балабақшаларда
«Отбасының цифрлық картасы», «Əлеуметтік
əмиян» жəне цифрлық ваучерлер белсенді
қолданылады, QazaqLaw (заңнамалық база бойын -
ша көмекші), LLM ұлттық тілдік моделі жасалды,
«Бизнестің цифр лық картасы» жəне басқа да жоба -
лар əзірленіп жатыр.

Кейінгі бес жылда иннова циялық өнім көлемі екі
еседен астам, 1,1 триллион теңгеден 2,4 трил лион
теңгеге дейін өсті.

ЖИ дамуына жəрдемдесу үшін Президент
тапсырмасы бойынша «Астана» халықаралық қар-
жы орталығының базасында қар жыландырудың
мақсатты көлемі 1 миллиард долларды құрай тын
«Qazaqstan Venture Group» қор ларының венчурлық
қоры құрылды.

Қор Қазақстан мен Орталық Азияның
инновациялық жобаларына басымдық бере отырып
инвестиция салады.

Биыл еліміздің жедел цифрлық трансфор-
мациясына ықпал ететін «Alem.ai» халықаралық
жасанды интеллект орталығы ашылады.

Ұлттық құрылтай отырысында Қасым-Жомарт
Тоқаев цифрландыру мен жасанды интеллект, көлік,
энергетика, агроөнеркəсіп секторы жəне адам
капиталының даму əлеуеті жоғары екенін ерекше
атап өтті. Үкімет жүктелген міндеттерді орындауға
бар күш-жігерін салады.

Көріп отырғанымыздай, алты жыл ішінде
атқарылған жұ мыс аз емес, бірақ алда бұдан да
ауқым ды міндеттер тұр.

Қасым-Жомарт Кемелұлы Тоқаевтың тегеурінді
басшы лы ғы мен еліміз үлкен жетістіктерге қол
жеткізіп, өзінің орасан зор əлеуе тін толық іске
асыратынына сенімдімін.

Олжас БЕКТЕНОВ,
ҚР Премьер-министрі.

Egemen Qazaqstan.

орнықты даму жолында Көктемнің шуақты мерекесі – Наурыз мейрамына орай
«Біртұтас тəрбие» бағдарламасын жүзеге асыру аясында
Нысанбек жалпы білім беретін мектебінде бастауыш сы-
нып мұғалімдерінің əдістемелік бірлестігі мен педагог
ұйымдастырушы, тəлімгердің ұйымдастыруымен «Ұлттық
рух – əже мен немере бойында» атты тағылымы терең іс-
шара өтті. Бұл мерекелік кеш салт-дəстүрімізді жаңғыр-
тып, ұрпақтар сабақтастығын, ұлттық құндылықтарды
дəріптеуге, əже мен немере арасындағы байланысты

нығайтуға, қазақтың өнері мен мəдени мұрасын наси-
хаттауға бағытталды. 

Байқаудың таныстыру кезеңінде əжелер мен немерелер
жұп болып, өздерін таныстырып, ұлттық нақышта өнер
көрсетті.

Келесі кезеңде қатысушылар əн айтып, күй тартып, жыр
оқып, ұлттық билерді орындады.

«Қолөнер – ұлттық мұра» атты кезеңде əжелер мен
немерелер өз қолдарымен ұлттық бұйымдар жасап,
шеберліктерін паш етті.

Ұлттық тағам дайындау кезеңінде халқымыздың дəстүрлі
тағамдарын əзірлеп, олардың жасалу жолдарын көрсетті.

Мерекелік шарада оқушылар əжелеріне əн шашу арнап,
кештің шырайын аша түсті. Олар «Əже туралы» жəне басқа
да халық əндерін орындап, тыңдармандарға ерекше əсер
сыйлады. Оқушылардың əжелерге арнап айтқан əндері

əжелердің мейірімі мен даналығына, олардың өміріміздегі
баға жетпес орнына деген құрметтің айқын белгісі болды.

Ұлтымыздың алтын діңгегі, отбасының берекесі, ұрпаққа
үлгі болған, жүректерге жылу сыйлап, немерелеріне салт-
дəстүрді үйретіп, ұлттық құндылықтарды дəріптеуге қосқан
үлестері үшін асыл əжелерімізге шексіз алғысымызды
білдірдік. Сондай-ақ, əжелеріне əн арнап, сахнаны əсем
əнмен əрлеген, ұлттық өнерді бойына сіңірген
шəкірттерімізге де ризашылығымызды білдірдік. 

Əділ қазылар алқасы барлық қатысушылардың өнерін
жоғары бағалап, номинациялар бойынша марапаттады.
«Шебер əже, өнерлі немере» номинациясы Салтанат əже
мен Айзере немересіне бұйырды. «Шебер қолдар» –
Фарида əжесі мен Раяна немересі, «Көрермен көзайымы»
номинациясын Айнұр анасы мен Аяла қызы иеленді.
«Нағыз ұлттық рух иесі» номинациясына Үмбігүлсім əже
мен Айғаным немересі ие болды. «Зерек немере, кемеңгер
əже» номинациясы бойынша  Гүлбаран апа мен Балауса
немересі марапатталды.

Барлық əжелер мен немерелерге Алғыс хаттар мен
естелік сыйлықтар табысталды.

Ұлыстың Ұлы күніне орай ұйымдастырылған игі шара
көпшілікке көтеріңкі көңіл-күй сыйлады.

А.ОЛЖАТАЕВА.
Нысанбек ауылы.

Ұлыстың Ұлы күнінде
ұйымдастырылған

игі шара 



2 сəуір 2025 жыл 6Тґлеби туы
(Соңы. Басы өткен сан-

дарда).
Кезінде бес ғасырға жуық өмір

сүрген, мемлекеттік жүйеде
саяси билік пен ислам дінінің
тұтастығы арқылы өркениеттің
көшбасшысы – Қазақ хан-
дығының астанасы болған
Сарайшықты 1580 ж. орыстың
патшасы Иван Грозный ка-
зактарды жіберіп қатыгездікпен
қираттырған. 

Қазақ хандарының кеңес-
шілері де Йассауи ізбасар-
лары болғандығын тарихшы-
лар растайды. Қожа Ахмет
Йассауи Испиджап (Сайрам)
қаласында туған. Туылған жылы
белгісіз, 1166 жылы қайтыс
болған. Əкесінің аты Ибраһим,
шешесі Қарашаш. Атақты Арыс-
танбаб жəне Жүсіп Хамадани
шайықтардан тəлім-тəрбие ал-
ған. Йассауи мұрасы мен ілімі –
барша мұсылман баласын
бірлікке, ішкі тұтастыққа жəне
діндер арасындағы татулық пен
төзімшілдікке шақырады. Йас-
сауи мұрасы қазақ мұсыл-
мандық түсінігінің негізін қа-
лаушы ұстаз ретінде: «Кəпір де
болса зарар берме» – дегені
Йассауи ілімінің ұстанымы. Бұл
жолдың негізгі тірегі – Құран,
діни тəжірибесі мен психо-
техникалық жүйесі – ар, та-
нымдық негізі – болмыстың
бірлігі, мағрифат жəне ақиқаттан
тұрады. Йассауи ілімінің ұс-
танымдары – қазақ мемле-
кеттігінің негізгі құрылымдық
тірегі болды. Йассауи ілімі
құқықтық жағынан Имам Ағзам
Əбу Ханифаның, діни-танымдық
(доктриналық) жағынан имам
Матуридың мектебіне негіз-
делген, түркі халықтары
арасында қарқынды тара-
луымен дəстүрлі мұсылман-
дық түсінігіміздің кені болды.
Міне, сондайлығымен де Қожа
Ахмет Йассауи – жалпы түркі
руханияты кеңістігінде ойлау
мен дүниетанымдық жүйемізге
исламдық құндылықтар арнасын
көрсетіп кеткен тарихи тұлға. 

Түрікшіл ақын Мағжан
Жұмабаев «Түркістан» өле-
ңінде:

Түркістан – екі дүние есігі ғой, 
Түркістан – ер түріктің бесігі

ғой.
Тамаша Түркістандай жерде 

туған
Түріктің Тəңірі берген несібі 

ғой.
...Қазығұрт қасиетті тау 

болмаса,
Топанда Нұх кемесі тоқтар 

қалай?
– деп бекер айтпаған. Себебі екі
дүние есігіне ену үшін, Йассауи
ілімін тану керек.

Əлем мəңгілік деп есеп-
телгендігін Йассауи ілімі өткінші
сипатқа ие етті. Мұны Абайдың
тілімен айтқанда, «Өлсе, өлер
табиғат, адам өлмес» деген
дүниетаным, сенімдік өзге-
рістерге жол ашты. Мұсылман
түріктер ілімі жəне рухани жолы
арқылы Тəңірге жөн сілтер ұстаз
деп Əзірет Сұлтан Қожа Ахмет
Йассауиды таныған.

Алла Тағала Құран Кəрім
арқылы сүйікті елшісі Мұхаммед
Абдуллаһты (с.ғ.у.) пенделерге
имандылықтың шапағат нұры-
ның насихатшы-пайғамбары
етті. Пайғамбарымызға (с.ғ.у.)
ең сенімді көмекшілері: Əбу
Бəкір, Омар, Осман, Əли
əміршілердің ұлан-байтақ
территорияға ие болғанынан
бастау алған дəуірден мұ-
сылман елдерінің тарихына

енді. Осы күні де Йассауидің
жазба мұрасы – «Диуани
Хикмет» терең мұхиттың түбінен
нұр шашқан асыл қазынаға
теңеледі. 

Йассауи исламдық уағыз-
насихаттарын араб тілінде емес,
ана тілінде жүргізуге алғаш-
қыдан қадам жасаған. Оның
себебі қарапайым түркі ха-

лықтарының араб тілін білмеуі
еді. Йассауи Құран сөзін түркі
тіліне аударудан бастады. Өзінің
хикметтерінде ислами діннің
мазмұнын түркілік салт-са-
насына жақындастыра жазып та,
айтып та жеткізу шеберлігіне ие
болды. Оның ұғымынша, құді-
ретті Аллаһ Тағала əлемдегі
барша халықтарды сонша
тілдерімен жаратқаны айғақ.
Иман келтіруде тіл кедергі емес,
Аллаға шынайы сенім қай тілде
айтылса да, қабыл болатынын
негізге алғанында: 

«Тамақ үшін сопы болып 
қалайша мұсылман 

болмақсың?
Қожа Ахмет сопы болсаң, 

нəпсі оған лайық емес,
Рассул сопы болып дүние 

жиған емес.
Дүниені сүйгендер белін шешіп

басын иген емес,
Дүние үшін сопы болғандар 

мұсылман болған 
емес».

Түркістан қаласы орта ға-
сырларда Йассы деп атала-
тын қалашық болған. Ал
қаланың ірі шаһарға, түркі
əлемінің рухани астанасына
айналуы əйгілі ғұлама Қожа
Ахмет Йассауидың есімімен
байланысты. Қала біртіндеп
көркейе түсіп, көптеген сауда
орталықтары ашылып, көпес-
тердің соқпай кетпейтін бекетіне
айналған. Қаланың тек эко-
номикасы ғана дамып қоймай,
Отырар, Бұхар, Самарқан
секілді мəдени ошақтың бірі
болды. Білімге құштар талай
жан тəлім-тəрбие алып, рухани
кемелденді. Қалашық бір ғана
ғұламаның шарапатымен бар
түркі əлемі үшін стратегиялық
орталыққа айналды.

Əмір Темірдің тарихын жа-
зушы Шарафиддин Алаяздың
«Зафарнама» атты кітабы
дерегінде керемет архи-
тектуралық  туынды  Қожа
Ахмет Йассауи кесенесінің
құрылысы 1397 жылдың күзінде,
Əмір Темірдің Йассыға келуіне
орай қолға алынған. 

Ескерткіш құрылысының ұзақ
тарихында неше түрлі жағдай
бастан кешкендігі мəлім. Əмір
Темірдің кезінде бас порталдың
тек нұсқасы ғана болып, толық
құрылысын 1583-1598 жылдары
Бұхардың билеушісі Абдолла
хан аяқтаған. Абдолла хан
заманындағы құрылыстың жөн-
деу жұмыстарына арналған
діңгек ағаштар осы күні де
сақталып тұр.

XIX ғасырда Қоқан билігі
тұсында мұнараларға қара-
байыр қорғану орындары
салынды. 1846 жылы Түркістан
əкімінің Қоқанға қарсылығын
басу үшін қоқандықтар кесенені
суға бөктірді.

1864 жылы орыс əскері
ғимаратқа 11 рет зеңбірек оғын
тигізген. Күмбездері мен
қабырғаларына айтарлықтай

үлкен зақым келтірді. Қарша
бораған оққа қарамай, мұнара
басына кесене шырақшысы ақ
жалаумен көтерілмегенде,
ескерткіштің бүгінге жетуі
неғайбыл еді. 

Ұлтымыздың даңқты перзенті
Мұстафа Шоқай түркілердің
басын қосып, 1917 жылғы 28
қарашада Түркістан автоно-

миясын құрды, саяси тұрғыдан
ұлттық мемлекеттің іргесін
қалады. Немен тынғаны белгілі.
Кеңестік жүйе түрікшілдікке,
түркі бірлігіне шақырушы ұлт
зиялыларын «пантүркішілдік»,
«ұлттық шовинизм», «панис-
ламшылдық», «діни фанатизм»,
«реакцияшыл қозғалыс» деген
небір айыптаулармен жазалады.

Қожа Ахмет Йассауи кесе-
несіндегі тайқазан 1935 жылы
Ленинградта өткен Иран өнері
мен археологиялық табыс-
тарына арналған үшінші
халықаралық конгреске үкімет
шешімімен апарылған. Онда
«Темір тұсында Иран шеберлері
Орта Азияда» тақырыбында
ғылыми баяндама жасады. Көп
жылдар эрмитаждың төменгі
қабатындағы нөмірі 48-жар-
тылай дөңгелек залында тұрған
тайқазан 18 қыркүйек, 1989
жылы Йассауи кесенесіне
қайтарылып алынды.

Үш айлық көрмеге кеткен киелі
жəдігерді 54 жылдан кейін
Отанына қайтаруға қазіргі
Түркістан облысының Отырар
ауданына қарайтын, Арыс
өзенінің Сырға құяр тұсын-
дағы Сарықамыста 28.08.1931
жылы дүниеге келген көрнекті
мемлекет жəне қоғам қай-
раткері, тарихшы-этнограф,
өнер зерттеуші ғалым,
ұлтжанды Өзбекəлі Жəні-
бековтің атқарған жанқиярлық
жұмысы – ерлікке пара-пар.
Ұрпақ дүниетанымын жаңартуға,
ұлттық мəдениетті дамытуға,
халқымыздың салт-дəстүрін
танытуға қосқан көл-көсір үлесі,
қайраткердің ұзақ жылдар
партия, кеңес қызметінде жүріп-
ақ атқарған тарихи жəне мəдени
ескерткіштерді мемлекеттік
есепке алу, қорғау, қайта
ұқсатып ел игілігіне жарату
жолындағы еңбектері зор. 

Өзағаң Қазақ КСР Мəдениет
министрлігіне 1978 жылы
қызметке тұрған тұста Əзірет
Сұлтан мешітіне ат басын
бұрып, қараусыз қалған киелі
орынның ең құнды жəдігері –
тайқазанның жоқтығын көрді.
Əзірет Сұлтан мешітінің əрбір
бөлшегін бүге-шігесіне дейін
тəптіштеп қарап, қалпына
келтіруді қолға алды. Бұл жұмыс
зор қажыр-қайратты, асқан
табандылықты талап етті.
Арыстанбаб мешітін жөндеудің
де есебін тапты. Орта ғасырлық
Отырарды суландыру жүйесі
деп аталатын экспозицияны
сылтауратып, ойын іске асырды. 

1978 жылғы қыркүйекте Қожа
Ахмет Йассауи республикалық
мұражай, 1989 жылғы 28
тамызда Қазақстан Үкіметінің
шешімімен «Əзірет Сұлтан
қорық-мұражайы» болып құ-
рылып, 2003 жылғы 23
маусымда ЮНЕСКО-ның 27-
сессиясында кесене дүние-
жүзіндегі «Мəдени мұра» тізіміне
енгізілді.

1987-1988 жылдары Мəдениет
министрі кезінде Өзбекəлі

Жəнібеков бастамасымен «Саз-
ген сазы» сияқты фоль-
клорлық-этнографиялық ансам-
бльдер, театрлар, музейлер
құрылды. «Казреставрация»
мемлекеттік мекемесі мен
облыстағы бөлімшелері, «Каз-
проект реставрация» жəне
«Казмузей реставрация» бір-
лестіктері, «Бірегей ысқымен

ойналатын музыкалық аспап-
тардың мемлекеттік коллек-
циясы» құрылды. Қазақстанның
тарихи-мəдени мұраға жататын
ескерткіштерінің ашылуына,
зерттелуіне ықпал етті.
Этнографиялық ғылыми зерттеу
жұмыстарында Ахмет Бай-
тұрсынұлы, Шəкəрім Құдай-
бердіұлы, Міржақып Дулатов,
Мағжан Жұмабаев сынды, т.б.
ұлыларымызды қайта тірілтіп,
шығармаларының жарыққа
шығарылуына белсене атса-
лысты. 

1988 жылы Ұлыстың ұлы күні
– Наурыздың діни мейрам емес
екенін сол кездегі Орталық
комитеттің басшыларына дə-
лелдеп, қайта тойлануына жол
ашты. «Əз Наурызды əкелген
əзіз аға еді» еңбегінде Құлбек
Ергөбек: «Бəлкім, Өзекеңнің
көшелі этнолог болып қа-
лыптасуына жарықтық Отырар
шапағаты аз тимеген шығар. Ол
Трояны ашқан Шлимандай
археолог емес-ті. Алайда
археологтарға жағдай жасады,
материалдық игіліктерін, этно-
графиясын зерттеді. Ғылымға
«Отырар өркениеті» аталатын
аталы термин енгізді», – депті.
Қазақтың қайраткер перзенті,
артында өшпестей із қалдырған
Өзбекəлі Жəнібеков 1999 жылы
дүниеден өтті. 

Ұлтымыздың қайраткер пер-
зентінің Арыстанбаб қорық-
музейі маңындағы жабылып
қалған Өзбекəлі Жəнібеков
музейін тарихи-этнографиялық
сипатта қатарға қайта қосу,
Түркістан қаласындағы кең
көшеге есімін беру, ескерткішін
орнату, 5 томдық шығармалар
жинағын толықтырып жарыққа
шығару жəне деректі кино
туындылар жасау қажет-ақ. 

Ағылшындарға Стоунхендж
бен Тауэр қамалы, үнділерге
Тəж Махал, мысырлықтарға
Пирамида, қытайларға Ұлы
Қорған қандай қымбат болса,
қазақтар үшін Йассауи кесенесі
дəл сондай қасиетті. Оны белгілі
шығыстанушы академик Михаил
Массон: «Бұл кесенеге Орта
Азияда қай жағынан болсын тең
келетін құрылыс жоқ. Ол –
қайталанбас бітімді дара
ғимарат», – деп жоғары баға
берген.

Қорқыт ата:

Олар да бұл дүниеге келген-
кеткен,

Керуен секілденіп қонған-
көшкен.

Оларды да жер құшқан, ажал 
алған,

Кетімді де келімді бұл дүние,
Ақыр соңы өлімді тұл дүние, –

депті.

«Түркістан... Жүректі дір
еткізер бір ауыз сөз. Оған сыйып
тұрған салқар мазмұнға түгел
қанығу үшін, түп бастауға
түбегейлі үңілуге тура келеді!»
Ə.Кекілбайұлының бұл сөзіне
мəн берген орынды.

«Бүгінгі Қазақ қоғамына
Исламды, оның пайғамбарын
жүйелі түрде түсіндірген
Йассауиді танымай тұрып,
бүгінгі ислам туралы мəсе-
лелерді тану, шешім жолдарын
табу мүмкін емес. Бұл ұста-
нымдар пайғамбарды (с.ғ.у.)
адамзатқа үлгі ретінде («усва ал
хасана») жіберген Алланың
қалауына да сай», – депті
«Зайырлы ел – қайырлы ел»
еңбегінде Досай Кенжетай. 

Түркілік дүниеге қатысты
қазақтың 92 баулы қыпшақ деп,
оның орнын толтыра алмай
жүргені – осынау шашылып
кеткен тектердің бұтақтарының
барлық түркітектес ұлттардың
мемлекеттік құрылымында, өз-
гелерін түгендемегенде, қаңлы
мен қыпшақтың, найман мен
керейдің, қоңырат пен үйсіннің
қатар жүретініне Т.Жұртбайдың:
«Олардың тегі бір болмаса,
қалай бір ұлттың құрамына
кіріккен? Мысалы, шор мен
телеуіттер Алтайдың арғы
бетінде, түріктер Жер Орта
теңізінде, мадиярлар Альпінің
аясында... Өзін – қаңлыдан,
біздің жыл қайыруымыздан
бұрынғы IV–I ғасырлардағы
Қаңлы мемлекетінен таратқан
ұлт, тайпа, ру, топ өкілдерінің
барлығы да бір атаның баласы.
Ал олардың Алтайдан-Альпіге,
Аджамнан-Аңғарға (Ангара) де-
йінгі аралықтағы мемлекеттер
мен ұлттардың құрамында жүруі
– тарихи заңдылық. Ал тарихқа
тас ата алмаймыз», – дегені өте
орынды. 

Түркі қосыны 92 рудан
жиналғандықтан, «92 баулы
түрік», Қыпшақ бірлестігі дə-
уірлеген кезде «92 баулы
қыпшақ», ал Алтын Орданың
атақты ханы Өзбек ханның
тұсында «92 баулы өзбек»
атанып кеткен.

Сан ғасырлар мен замандар
бойы бабаларымыздың асыл
арманы болған тəуелсіздік ақ
қанатты періште сипатында
халқымыздың басына бақ болып
қонды. 

Адамзат тарихындағы ұлы
адамдар А.Македонский мен
Ю.Цезарьдың қатарынан орын
алған Еділдің (Атилланың) жəне
Түркі қағанаты дəуіріндегі
елдікке бастаған тағылым-
дарымен Естеми, Бумын қаған,
Елтеріс, Тоныкөк, Күлтегін
тəрізді қағанат қаһармандары-
ның ерліктері мəңгілік. 

Байырғы бабаларымыз бөрілі
байрақ ұстап, Байкалдан
Балканға дейінгі алқапты еркін
жайлаған. Еуразияның Ұлы
Даласында орнаған Қазақ
хандығы арғы дəуірдегі сақ, ғұн,
үйсін мемлекеттерінің, бергі
замандағы ұлы Түркі қаған-
дығының, Дешті-Қыпшақ пен
Алтын Орда мемлекеттерінің
заңды мұрагері. 

Бүгінде түркі əлемінің қара
шаңырағы – Қазақ елі айтулы
абырой-беделге ие. 2017 жылы
Түркістан түркі əлемінің мəдени-
рухани астанасы атанып, шын
мəнінде бүгінде текті халықтың
төріне, сəулеті мен дəулеті
жарасқан қалаға айналуда.
Түркістанды əлемге танытып
тұрған ең алдымен Ахмет
бабамыз, Əзірет Сұлтан
кесенесі. Ахмет Йассауи
бабамыз: «Өз дініңді дос тұт,
өзге діндегіні де дұшпан тұтпа»,
– деген. Гуманизмнің, ізгіліктің
шыңын бағындырған дана
діндарымыздың:   «Мен   əуелі

Тїркілік дїниетаным



2 сəуір 2025 жыл 7Тґлеби туы
түрікпін, сонсоң мұсылманмын»
қағидасын өз бойымызға сіңіруге
қарыздармыз. Ол үшін əлем
таныған Йассауи мен Фараби
бастаған ойшылдарымыздың
мұраларының жемісті игерілуін
əрбіріміз құлшыныспен ұмтыла
қамтамасыз етуіміз керек. 

2018 жылы бұрынғы облыс
орталығы – Шымкенттің үшінші
мегаполиске айналып, Түр-
кістанның облыс орталығы болуы
өлкемізге үлкен серпіліс əкелді.
Кезінде аймаққа үстемдік еткен
күштердің ұмыттыруға тырысқан
Түркістан атауы тағы да тарих
сахнасына шықты. Түркістан
облысының құрылуы – қазақ-
тардың, қазақстандықтардың ғана
емес, түгел түркітектестердің
мерейі. Атауының өзі түркілікті
еске түсіреді емес пе? 

Ұлы даламыздың қасиетке толы
кеңдігі мен дархандығындай
тарихымыз да соншалықты сан
қатпарлы, ауқымды сырға толы.
Біртұтас Оғыз, Қарлұқ, Енисей
қырғыздары, Қарахан мемлекеті,
Қимақ, Хазар, Дунай, Еділ, Кама
бұлғарлары, Селжук империясы,
т.б. түркітектес тайпалар бүгінде
алуан мемлекеттерге айналған.
Түркияда 76 млн, Иранда 18 млн,
Қазақстанда 18 млн, Қытайда 11
млн, Ресейде 10 млн, Еуропалық
одақта 5 млн, жалпы, əлемнің тағы
да басқа көптеген мемлекетінде
180 млн-ға жуық Түркі халқы
мекендеуде.

Күллі түркілерге ғана емес,
тектілік адамзатқа ортақтығын
түстей түссек, сақтардың, арий-
лердің, майялардың қасиетті қара
шаңырағы – Қазақстан.

Адам атадан бастау алған
барша пайғамбарлар біздерді
бұлаң қаққан алдамшы өмірде
Ақырет егінін салуға шақырған.
Көктеміңіз бейнетті болса (Аллаһ
Тағалаға ғана құлшылық етуге
бұйырылған жандар мен адам-
дар), күзіңіз зейнетті болмақ.

Дін көп алға кетіп қалған, соны
ғылым қуып жете алмай келеді.
Келешек дін мен ғылым бірігіп,
дінді зерттейтін теология ғылымы
таза ғылым саласымен беттесіп,
дін таза ғылымға ұласатын күн
алыс емес. Дін əлдебіреулердің
əшейінде ойлап тапқаны емес,
құлшылықпен өмір сүрудің, тір-
шілік жасаудың, жалпы, адам
болып қалыптасудың жолы.
Пайғамбарымыз (с.ғ.у.) өзі: «Уа,
Адамзат! Мен сендерге екі нəрсе
қалдырып барамын. Соларды
мықты ұстансаңдар, ешқашан
адаспайсыңдар. Ол – Алланың
кітабы Құран жəне менің
сүннетім...». «Ислам дегеніміз –
тек Аллаһқа құлшылық етіп, Оған
ешқашан серік қоспауың, намаз
оқып, парыз болған зекетті беруің
жəне рамазанда ораза тұтуың», –
деді. 

Пайғамбарымыздың (с.ғ.у.) ұлы-
лығына тек мұсылмандар ғана
емес, ар-ожданы таза батыстық
ғалымдар да бас иіп, ерекше
қасиеттерін еріксіз мойындаған.
Бисмарк сияқты даңқты қолбасшы
«Ей, Мұхаммед! (с.ғ.у.) Сенің
ғасырыңда тумағаныма қатты
өкінемін... Адамзат өзіңдей
ерекше тұлғаны бір-ақ рет көрді,
бұдан кейін көре алмайды.
Алдыңда құрметпен бас иемін», –
дейді. Ардақты пайғамбардың
сүйіспеншілікке бөленбеуі ра-
сында да мүмкін емес. Өйткені
Алла Тағаланың өзі оған
«Хабибуллаһ» (Алланың сүйіктісі)
демеп пе еді?! 

Жақсылық СЫДЫҚБАЙҰЛЫ.

Жарамсыз деп табылсын
Ахметов Орифжан Розматовичтің «Daewoo Nexia» маркалы,

мемлекеттік тіркеу номері 224AОХ13 автокөліктің техникалық
төлқұжаты жоғалуына байланысты жарамсыз деп табылсын.

***
«Күзембаев Е.Т.» ЖК тиесілі дөңгелек мөр жоғалуына

байланысты жарамсыз деп табылсын.
***

Тажибекова Кулайша Турсынкызының меншігіндегі «Mercedes-
Benz 220» маркалы автокөліктің 383HNB13 мемлекеттік тіркеу
номері (артқы) жоғалуына байланысты жарамсыз деп табылсын.

***
Байдулла Дəулет Қайнарұлына ҚР ҰҰ Шымкент қаласының Ішкі

істер департаменті берген №056650 қызметтік куəлік жоғалуына
байланысты жарамсыз деп табылсын.

***
Оспанова Эльмира Суйнбаевнаға ҚР Президентінің 2023

жылғы 25 желтоқсандағы №421 Жарлығы негізінде берілген
№404982 «Күміс алқа» кітапшасы жоғалуына байланысты
жарамсыз деп табылсын.

Əрине қандай да болсын
жарыста, түрлі бəсекелерде
көш бастап, жеңіске жеткенге

не жетсін! «Итің ұры!», десе намыстанатын бұл қазақ
палуанының жауырыны жер иіскеп жығылса, тұлпары бəйгеге
шапқанда шаң қауып қалса, құмай деп жүрген тазысы түлкі ала
алмаса, іші қазандай қайнап, жарылып кетуге шақ қалары анық.

Елімізде өмірге сəби əкелу жөнінде Түркістан облысының
аналары өзге облыстарға дес бермей келе жатқанын
білесіздер. Расын айтқанда, біздің облыста бала санының
артуына қазақтың келіндеріне қарағанда, өзбек жəне басқа да
ұлт өкілдерінің келіндері молынан үлес қосып жүргенін өздеріңіз
білесіздер. Несін жасырайық, тіпті өмірге егіз, үшем балаларды
көбірек өмірге əкелетін де сол бауырлас ағайындарымыздың,
құдайы көршілеріміздің келіндері.

Қазақстанда сүр бойдақтар мен кəрі қыздар санының көптігі
жағынан да Түркістан облысы бірінші орынды ешкімге бермей
келеді екен. Біздің облыстағы 254 мың сүр бойдақ пен кəрі қыз
зейнеткерлік жасқа жеткенше үйлене ме, əлде жоқ па, ол жағы
бір Аллаға ғана аян. Бойдақтар бəйгесінде Түркістаннан кейінгі
екінші орынды Алматы облысы алыпты. Алматылықтардың
əбден сүрленген бойдақтарының саны 227 мыңға жеткен
көрінеді.

Сүр бойдақтар жарысында Атырау облысы көш соңында
қалып қойыпты. Олардың 60 мың сүр бойдағы мен кəрі қызы
бар екен.

Ұлын үйлендіруге, қызын ұзатуға шамасы келмей,  сүрлеп
жүрген бұл қазақтың келешегі қалай болар екен?

О.ЗАҒАМБАР.

Оймақтай ой

Түркістан облысы
бойдақтар көшін бастады

Ауыл – елдің тынысы жəне тəлім-тəрбие
алатын бастауы, мəйегі. Еліміздің дамуы
үшін əр ауылда, елді мекенде мəдениет
саласында түрлі идеяларға қозғау
салып, ауыл жастарын рухтандырып,
ауыл-аймаққа жақсылық жасап,
жаңалық пен жақсылықтың қозғаушы
күші ретінде тəлімді, білімді, жігерлі,
мəдениет саласының қызметкерлері, ауыл
интеллигенциясы көбірек болса дейміз.
Сондай жандардың бірі – «Жыл үздігі»
құрметті атағына ие болған Бейнеткеш
ауылының тумасы Қалиев Азидолла
Сейдуллаұлы баламыз. 

Азидолла Қалиев 1979 жылы дүниеге
келіп, 1986 жылы мектеп табалдырығын
аттап, 1994 жылы білім ордасынан түлеп
ұшқан. Құрылыс саласында жұмыс істей
жүріп, ОҚМПУ-нің музыка факультетін
тəмамдап, 2019 жылы Бейнеткеш
ауылдық клубына іс жіргізуші болып
орналасты. Өзінің еңбекқорлығы мен
білімінің арқасында көзге түсіп, 2022 жылы
сала басшыларының ұсынысымен
Бейнеткеш ауылдық клубының мең-
герушісі болып тағайындалды. Одан
бұрын бірнеше жыл клуб меңгерушісі
болып,      90-жылдардағы қиыншылыққа
қарамай, мəдениет ошағын күтіп ұстап,
абыройлы еңбек еткен, аудан, облыс
көлеміндегі түрлі іс-шараларда ауыл
жастарының танылуына сүбелі үлес
қосқан Қалыбеков Ұлықбек зейнет жасына
шығып, бар жауапкершілікті Азидоллаға
тапсырды. Азидолла баламыз ауыл үмітін
ақтап, талмай еңбектеніп, жақсы
жетістіктерге жетіп келеді. Ұйым-
дастырушылық қабілетінің арқасында
Ұлыстың ұлы күні – Наурыз, Жеңіс
мерекесі, Əйелдер күні, Қарттар күні
сияқты тағы басқа да көптеген мерекелік
іс-шараларды өткізді. 

Оның ұйымдастыруымен өткен «Əке
көрген оқ жонар, ана көрген тон пішер»

деген тəрбиелік мəні бар іс-
шарасы көңілге нəр құйғандай.

Əжелер тобымен ұлағатты қазақ халқының
ұмытыла бастаған салт-дəстүрлерін жас
ұрпаққа əдемі де əсерлі етіп көрсете білді.
Туған-туыстың, отбасының ынтымақ-
бірлігін сақтауға үндейтін «Сырлы жеңге –
сұлу қыз» тақырыбымен, т.б. байқаулар
ұйымдастыруы жастардың тəрбиесіне өз
септігін тигізуде. «Қыз тəрбиелегеннің
ұлтты тəрбиелегені, ұл тəрбиесі – ел
тəрбиесі» дегендей, жастардың бойына
мейірім мен сыпайылықты сіңіріп,
инабатты, ізетті, ар-намысты болуға, адал
еңбек етіп, адал табыс табуға шақырады.
«Ел іші – өнер кеніші» демекші, Азидолла
Сейдуллаұлы ынталы жастарға əр жанрда
өнер көрсету үлгісін де көрсетіп келеді.

Жыл үздігінің жеткен жетістіктері аз
емес. 2023-2024 жылдары «Мамандығым
– мақтанышым» атты аудандық мəдениет
үйлері мен клуб мекемелерінің арасында

өткен байқауда I орынға ие болды. 2023
жылы «Ауыл – мəдениет  бастауы» атты
облыстық мəдениет үйлері мен клуб
мекемелерінің арасында өткен байқауда II
орынға, 2024 жылы осы байқауда III
орынға ие болған. 2025 жылы «Жастар
дауысы» байқауында Бейнеткеш ауылдық
клубы I орынға ие болды. 

Азидолла баламыз – көпбалалы
отбасының перзенті. Марқұм əкесі
Сейдулла медицина саласының маманы
еді, зейнет жасына дейін өз міндетін
абыроймен атқарды. Анасы Орынкүл
Болатқызы – əулеттің ақылман анасы,
«Алтын алқа» иегері. Ұлы Азидолла да
келін екеуі алтын асықтай 5 ұл мен 1
қызды тəрбиелеп отыр. Оның көңілге
түйгені көп, бұрынғы өткен еңбек
адамдары туралы да, қазіргі өнерлі
азаматтар жайында да айтары мол. 

Жуырда Бейнеткеш ауылдық мəдениет
клубында ауданымыздың мəдениет
қызметкері, композитор Болат Оразым-
бетовтің шығармашылық кеші өтті. Ауыл
адамдары, ел ағалары, ардагерлер,
мектеп оқушылары қатысқан керемет
кездесуде мəдениет саласы қыз-
меткерлерінің концертіне, автордың
өнеріне көпшілік ризашылығын білдіріп,
жақсы көңіл-күймен тарқасты. Осындай игі
шараларды ұйымдастырып, басы-қасында
жүретін Азидолла балама еңбекте табыс,
отбасына бақыт тілейміз! 

К.РАЙЫМҚҰЛОВА,
зейнеткер.

Бейнеткеш ауылы.

Ауыл үмітін ақтаған азамат
Таныс болыңыз: Жыл үздігі

2024 жылғы қараша айының жиырма бірі күні қайтыс

болған азамат Ахмедов Фарман Изет-Оглының  Байтасова

Алтынай Кадыровнаның атына 2020 жылғы маусым айының

1-і күні  №842 өсиетпен қалдырған мүлкіне нотариус

Сарыбасова Сара Сапарбековна мұралық істің ашылғанын

хабарлайды. Барлық мұрагерлерге төмендегі мекенжай

бойынша хабарласуын өтінеді:

Түркістан облысы, Төлеби ауданы, Ленгір қаласы,

Төлеби көшесі, 217, телефоны:  8 778 505 82 54.

Мұралық іс ашылды

Əл-Фараби атындағы жалпы білім беретін мектептің ұжымы
осы мектеп мұғалімі Закирова Мафтунаға əжесі 

ЗАКИРОВА Ирисхон Жанəліқызының

қайтыс болуына байланысты көңіл айтып, қайғысына
ортақтасады.

Б.Түлкиев атындағы жалпы білім беретін мектептің ұжымы
осы мектеп мұғалімі Гүлжанар Игіліковаға анасы

АДЫРБЕКОВА Ұлтусынның

қайтыс болуына байланысты көңіл айтып, қайғысына
ортақтасады.

Қазығұрт жалпы білім беретін мектебінің ұжымы осы
мектептің бастауыш сынып мұғалімі Рысбек Рауанға анасы

ЖҮСІПОВА Жаңылханның

қайтыс болуына байланысты көңіл айтып, қайғысына
ортақтасады. 

Төлеби аудандық білім бөлімінің ұжымы осы мекеменің
əдіскері Даулетова Назеркеге əкесі 

ОРАЗБАЕВ Ерлан Байзақұлының

қайтыс болуына байланысты көңіл айтып, қайғысына
ортақтасады.

М.Əуезов атындағы жалпы білім беретін мектеп ұжымы осы
мектептің мұғалімі Оразбаев Нұрлыжанға ағасы

ОРАЗБАЕВ Ерланның

қайтыс болуына байланысты көңіл айтып, қайғысына
ортақтасады.

Аудандық мəдениет үйіне
қарасты Тасарық ауылдық
клубының меңгерушісі Сүйеу-
бек Жаңабаев мəденит са-
ласында көп жыл бойы
жемісті қызмет атқарды.
Өнерге құштар көптеген ауыл
жастарын баулып, арманы
мен мақсаттарына жетуге
құлшындырды. Мəдениет
ошағы жанынан үйірмелер
ашып, оған мектеп оқу-
шылары мен ауыл жастарын

көптеп тартты. Ме-
рекелерде, атаулы
даталарда ғана
емес, өзінің жыл басында
ауыл тұрғындарына мəдени
қызмет көрсету бағытында
жасаған жоспарына сəйкес
Тасарық ауылдық округі
тұрғындарының басын қосып,
концерттік бағдарламаларын
назарларына ұсынып, түрлі
мəдени-көпшілік шаралар
ұйымдастырды. Ауылдың қа-
зыналы қарияларымен, асыл
əжелерімен, соғыс жəне
еңбек ардагерлерімен кезде-
сулер ұйымдастырды. Халық-
қа жасаған мəдени қызметі
үшін алғыс арқалап, құрметке
бөленді.

Жақында Тасарық ауылдық
округі тұрғындары клуб мең-
герушісі С.Жаңабаевты құр-
метпен зейнеткерлік дема-
лысқа шығарып салды. 

Тасарық ауылдық округінің
əкімі Бақтыбек Алтынбеков,
«Бірлік» өндірістік коопера-
тивінің төрағасы Əбдінұр
Шəйнеков ауыл тұрғындары
атынан халыққа көрсеткен

қызметтеріне ризалықтарын
білдіріп, қазақы дəстүрмен
Сүйеубектің иығына шапан
жауып, ақшалай сыйлық
табыс етті. Аудандық мəде-
ниет үйінің директоры Болат
Оразымбетов ауданның мə-
дениет саласы қызметкерлері
атынан құрметті еңбек де-
малысына шығуымен құт-
тықтап, Алғыс хат табыс етті.

С.Жаңабаев – мəдениет
саласының майталман қыз-
меткері ғана емес, ауылдағы
өнегелі отбасы иелерінің бірі.
Зайыбы Күлайшамен төрт
перзент тəрбиелеп өсіріп,
бəрі де өмірден өз орын-
дарын тапты.

Жаңабаевтарды ауылдағы
өнер қонған отбасы десек те
болады. Бұл күні оның ұлы
Рүстем Жаңабаев өнер қуған
бірнеше жолдасымен бірге
концерттік бағдарлама əзір-
леп, ауыл сахнасында əсем
əннен шашу шашты.

Зейнет демалысына
құрметпен шығарып салды

Көсəйек елді мекенінде «Спорт
нашақорлыққа қарсы» ұранымен
жəне Əз Наурыз мерекесіне орай
наурыз айының 23-і мен 27-сі
аралығында 2011-2012, 2013-2014

жылы туған жасөспірімдер ара-
сында Төлеби аудандық №3
балалар мен жасөспірімдер спорт
мектебінің бокстан ашық біріншілігі
өтті.

Дүбірлі сайысқа Төлеби ауда-
нынан, Ленгір қаласынан, сондай-ақ
Шымкент, Жетісай қалаларынан
барлығы 200-ге жуық жасөспірім
былғары қолғап шеберлері қатысты.

Бес күнге созылған өте тартысты
өткен жарыста аудандық №3
балалар мен жасөспірімдер спорт
мектебінің боксшылары өздерінің
физикалық жəне тактикалық
дайындықтарының жоғары дең-

гейде екенін ринг төрінде дəлелдеп,
жалпыкомандалық есепте І орынды
жеңіп алды. Атап айтқанда:

- Сералы Ринат 44 кг – І орын;
- Əбдіраш Арсен 28 кг – І орын;
- Мұхтар Ерқанат 38 кг – І орын;
- Сайлау Бейбарыс 40 кг – І орын;

- Түзелбай Абай 46
кг – ІІ орын;

- Əбдіраман Əбді-
нұр 43 кг – ІІІ орын;

- Ділдəтай Жанə-біл
36 кг – ІІІ орын.
Жаттықтырушылары:
Қалдыкөзов Нұрғали
жəне Сайлау Арман.  

- Талғат Нұриман
24 кг – І орын;

- Бекбай Жанəділ
40 кг – ІІ орын;

- Сапар Нұрасыл 26
кг – ІІ орын. Жаттық-

тырушылары Қалдыкөзов Нұрғали. 
- Қамбар Алмас 36 кг – І орын;
- Меңлібай Жанболат 40 кг – ІІ

орын. Жаттықтырушылары Өтебаев
Нұркен. 

- Жұмалы Мағжан 36 кг – І орын;
- Өмірбай Марғұлан 49 кг – ІІ

орын;
- Бектібай Алиби 33 кг – ІІ орын;
- Өмірзақ Ғабит 37 кг – ІІ орын;
- Алихан Ермек 43 кг – ІІ орын.

Жаттықтыушылары Темірбеков
Ғалымбек. 

- Сарман Арсен 30 кг – І орын;
- Қаныбек Əміржан 40 кг – ІІ орын;

- Мүсірəлі Райымбек 48 кг – ІІ
орын;

- Жанқозы Олжас 32 кг – ІІ орын.
Жаттықтырушылары Балабеков
Ерғали. 

- Али Азамат 26 кг – І орын;
- Дайырбек Нұртас 30 кг – І орын;

- Мейманхан Мирас 32
кг – І орын;

- Нату Саян 37 кг – І
орын;

- Абдуалы Əли 24 кг – ІІ
орын;

- Əли Досжан 30 кг – ІІ орын;
- Абдуалы Дінмұхаммед 38 кг – ІІ

орын;
- Құдайқұлов Арсен 38 кг – ІІ

орын;
- Жақып Нұриман 36 кг – ІІ орын.

Жаттықтырушылары Қожамсүгіров
Пернебай.  Сонымен жарыстың
қорытындысы бойынша жоғарыда
келтірілген мəліметтерге сəйкес
спорт мектебіміздің шəкірттері 12
алтын, 16 күміс, 2 қола медальға
қол жеткізіп, арнайы дипломдармен
марапатталды.

Шəкірттеріміз бен жаттықты-
рушыларымызды ашық бірін-
шіліктегі жетістіктерімен құт-
тықтаймыз! Алдағы уақытта
шəкірттеріміз жан-жақты дайын-
дықпен, облыстық жəне рес-
публикалық чемпионаттарға қа-
тысып, жеңімпаздар мен жүл-
дегерлер қатарынан көріне береді
деп сенім артамыз.

Н.КЕНБАЕВ,
аудандық №3 балалар мен

жасөспірімдер спорт
мектебінің əдіскері.

Тасарық ауылдық округіне қарасты Тасарық ауылының үлкен-кіші
тұрғындары Рамазан айындағы шапағаты ерекше мол Қадір түнін
«Ұлдар ана» мешітінде көпшілік болып қарсы алды. Ауылдағы
Т.Тоғысбаев атындағы жалпы орта мектептің 1987-1988 жылғы түлектері
біркісідей ұйымшылдық танытып, Қадір түнін есте қаларлықтай етіп
өткізді. Бұл кеште лотерея билеті таратылып, ойын ұйымдастырылды.

Ұтысқа шаң-
сорғыш, кілем
сияқты тұр-
мыстық зат-
тар тігілді.
Ойынға қа-
тысқан көпші-
лік қауым ең
басты үміті –
Умра қажы-
лыққа баруға
жолдама
ұтып алу бол-
ды. Қадір тү-
нінде бұл
қуанышқа
Мирас Абаев

кенелді.
Қадір түнінде «Ұлдар ана» мешітінің имамы Жалалхан Қажы

Махмудов, ауыл қариясы Бектұрсын Абаев имандылық тақырыбында
əңгімелер айтып, көпшілік қойған сауалдарға жауап қайтарды, бұл игі
істі ұйымдастыруға ұйытқы болған ауыл азаматтарына алғыс айтып, ақ
баталарын берді.

С.ҚОНЫСБАЕВ.
Тасарық ауылы.

Редакция почтасынан
Қàä³ð òүí³í қàðñû àëäûқ

Жеңіс жалпы білім беретін мектебі базасында
«Аралас мектептердегі білім алушылардың қазақ тілі

мен əдебиеті сабағында функционалдық сауат-
тылығын арттыру» тақырыбында  əдістемелік қолдау
семинары өткізілді. 

Аралас тілде білім беретін мектептердегі оқу-
шылардың оқу дағдысын дамыту арқылы тілдің
құзыреттіліктерін нығайту, шығармаларды терең
түсініп, талдай білу қабілеттерін қалыптастырып, білім
сапасын арттыру мақсатында өткен семинарда Жеңіс
жалпы білім беретін мектебінің қазақ тілі мен əдебиеті
пəні мұғалімдері М.Нұрлыханова, А.Суханова,
Г.Мамашева, А.Оразқұлова  жəне мен ашық сабақтар
өттік, ал А.Сахова мен М.Қошқарбаева «Оқылымға
негізделген оқу сауаттылығын дамытудың тиімді
əдістері» тақырыбында  шебер-сынып өтіп, өзара
тəжірибе алмасты. 

Əдістемелік кабинеттің əдіскері Н.Лесбекова ББЖМ-
ге дайындауда оқушылардың аналитикалық, логи-
калық ойлау қабілеттерін дамыта отырып, оқу
сауаттылығы деңгейін көтеру, оқушы біліміндегі
олқылықтардың орнын толтыру бағытында атқарылуы
тиіс жұмыстар бойынша əдістемелік көмек көрсетті.

К.АБЫЛАЕВА,
Жеңіс жалпы білім беретін 

мектебінің мұғалімі.

Әдістемелік қолдау семинары

Бокстан ашыќ біріншілікте

Спорт


